ޔައުމިއްޔާ

މިނިވަން މުއައްސަސާތަކާ ބެހޭ ކޮމިޓީގެ 24 ވަނަ ބައްދަލުވުން. (16.08.2010)

ރިޔާސަތުން ވާހަކަދެއްކެވުން:

މިނިވަން މުއައްސަސާތަކާ ބެހޭ ކޮމިޓީގެ މިއަދުގެ ބައްދަލުވުމަކީ ޝަރުޢީ ކޯޓުތަކުގެ ދިވެހިރާއްޖޭގެ ޝަރުޢީ ކޯޓުތަކުގެ ބިލު ދިރާސާކުރުން. އިއްޔެގައި އަޅުގަނޑުމެންނަށް މި ކޮމިޓީގެ ބައްދަލުވުމުގައި ނިންމިފައި މި ވަނީ އަޅުގަނޑުމެން ބިލު ކިޔައިގެން އައިސް ދެން ފާހަގަކުރެވޭ ބައިތަކަށް މެންބަރުން ކުރިއަށް ގެންދެވުން. އެހެންވީމާ، މާއްދާއަކުން މާއްދާއަކުން ނުގޮސް މެންބަރުންގެ ޚިޔާލެއް އޮތް ކަމަކަށް އަޅުގަނޑުމެން ކުރިއަށްދާނީ. އޭގެ ކުރިން އަޅުގަނޑު ދަންނަވާލާނަން ކޮމިޓީގައި މި ވަގުތު ތިއްބެވި މެންބަރުން. ކަނޑިތީމު ދާއިރާގެ މެންބަރު މުޙައްމަދު ޙުސައިން، ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ، އިހަވަންދޫ ދާއިރާގެ މެންބަރު އަޙްމަދު ޢަބްދުﷲ، ކުޅުދުއްފުށި ދެކުނު ދާއިރާގެ މެންބަރު މުޙައްމަދު ނަޝީދު، ދިއްދޫ ދާއިރާގެ މެންބަރު އަޙްމަދު ސަމީރު އަދި އަޅުގަނޑު ހަނިމާދޫ ދާއިރާގެ މެންބަރު މުޙައްމަދު މުޖުތާޒް. އަޅުގަނޑު ކުރިން ވެސް ދަންނަވާލި ފަދައިން އަޅުގަނޑުމެންގެ މިއަދުގެ މަސައްކަތް ކުރިއަށް ގެންދާނީ މެންބަރުން ފާޅުކުރައްވާފައި ވާ ޚިޔާލުތަކާއި އަދި ކޮމިޓީގައި ހިމެނިވަޑައިގަންނަވާ މެންބަރުން ދެއްވާ ކޮމެންޓުތަކާ އެއްގޮތަށް. އެހެންވީމާ، މާއްދާއަކުން މާއްދާއަކުން ނުގޮސް ހަމަ ކޮމެންޓުތަކެއް ހުރި މާއްދާތަކަށް އަޅުގަނޑުމެން ކުރިއަށް ދާނީ. 
ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ ވާހަކަދެއްކެވުން:

ސީދާ މި ބިލާ ގުޅޭ ވާހަކަ އެއް ދަންނަވާކަށް ނޫން މި އުޅެނީ. އެހެންނަމަވެސް، އިދާރީ ގޮތުން ނަމަވެސް އަޅުގަނޑު އިއްޔެ ހުށަހަޅާފައި އޮންނާނެ އަޅުގަނޑަށް ކުޑަކޮށް ސާފުކޮށްލަދެއްވާށޭ، އަޅުގަނޑު މި މަޖިލިސްގެ ތަޅުމަށް ފަނޑިޔާރުންގެ ބިލަށް ހުށަހެޅި އިޞްލާޙު. އެ ދުވަހު ރައީސް ވިދާޅުވިއޭ މިނިވަން މުއައްސަސާތަކުގެ ކޮމިޓީ އަށް ފޮނުވުނީ ކަމަށް ބަލައިފީމޭ. އެހެންވީމާ، އޭގެ ފަހުން ހަފްތާއެއްހާ ދުވަސްވެފައި ކަންނޭނގެ މި ކޮމިޓީ މި ބޭއްވުނީ. އަނެއްކާ ވިދާޅުވި ވަރަށް ޚާއްޞަ މަސައްކަތެއްގެ ގޮތުގައި މިކަން ކުރިއަށް ގެންގޮސްދެއްވަން ކޮމިޓީގެ މުޤައްރިރަށް އިލްތިމާސްކުރެއްވި. އެހެންވީމާ، މިހާރު އެކަން އޮތީ ކިހާ ހިސާބެއްގައިތޯ ސާފުކޮށްލަން ވެގެން އަޅުގަނޑު ހަމަ މި ފުރުޞަތަކަށް ދަންނަވާލީ. 
ރިޔާސަތުން ވާހަކަދެއްކެވުން:

އާދެ، އަޅުގަނޑުމެން މިއަދުގެ މަސައްކަތް ނިންމާލަމުން، މި ކޮމިޓީގެ މަސައްކަތް ނިންމާލުމުގެ ކުރިން އެ ބިލުގެ ވާހަކަ ކޮންމެވެސް ވަރަކަށް ދައްކާލާފައި އަޅުގަނޑުމެން ކޮމިޓީގެ ބައްދަލުވުން ނިންމާލާނީ. ފުރަތަމަ އަޅުގަނޑުމެން މި ބިލުގެ މަސައްކަތައިގެން ކުރިއަށް ގެންދާނީ. އެހެންވީމާ، 1 ވަނަ މާއްދާ އަށް އެއްވެސް މެންބަރެއްގެ ޚިޔާލުފުޅެއް. މާއްދާއަކުން ނޫން...އާދެ، 1 ވަނަ މާއްދާ އަށް އެއްވެސް މެންބަރަކު އިޝާރާތެއް ނުކުރައްވާ. މުޙައްމަދު ޙުސައިން. 
ކަނޑިތީމު ދާއިރާގެ މެންބަރު މުޙައްމަދު ޙުސައިން ވާހަކަދެއްކެވުން:
އާދެ، ޝުކުރިއްޔާ. އަޅުގަނޑު ކުރީ ދުވަހު މި ކޮމިޓީ އިން ނިންމަވާފައި އޮތް ގޮތުގެ މަތިން ބިލު ބަލައިލެވޭތޯ މަސައްކަތްކުރިން. އެއީ ބިލާ ބެހޭ ގޮތުން ހުރި ކަންތައްތައް ފާހަގަކޮށްލާފައި އެ ކަންތައްތަކަށް ދެން އަޅުގަނޑުމެން ގޮތްތަކެއް ނިންމަމުން ގެންދިއުމުގެ ޚިޔާލު ހުށަހަޅުއްވައި، އެ ގޮތަށް ތާއީދުލިބިފައި އޮތީމަ. އަޅުގަނޑު އެންމެ ފުރަތަމަ ފާހަގަކޮށްލެވުނު ކަންތައް ދަންނަވާލާނަން. ދެން އޭގައި އޮންނަންވީ ވަކި މިވެނި ގޮތަކަށޭ އެހެން ދަންނަވާކަށް ފަސޭހަކަމެއް ނޫން. އެހެންނަމަވެސް، މި މަޢުޟޫޢުގައި ވިސްނާވަޑައިގަންނަވާ އަދި މަސައްކަތްކުރުއްވާ، ހައްދަވާފައި ވާ ބޭފުޅުންނަށް މި ކަމާ ބެހޭ ގޮތުން އެއްޗެއް ވިދާޅުވާން މާ ދަތިފުޅުވާނެ ކަމަކަށް އަޅުގަނޑު ނުދެކެން. އެއީ ބިލުގެ ނަން. "ދިވެހިރާއްޖޭގެ ޝަރުޢީ ކޯޓުތަކުގެ ބިލު"، މިގޮތަށް މި ބިލުގެ ނަން މި އޮންނަނީ. ދެން އަޅުގަނޑު ބަލައިލީ ދިވެހިރާއްޖޭގެ ޖުމްހޫރިއްޔާގެ ޤާނޫނުއަސާސީގެ އެއްވެސް ތަނެއްގައި ޢަދުލުއިންޞާފު ގާއިމުކުރުމުގެ ވާހަކަ ދެކެވިފައި އޮތްއިރުގައި "ޝަރުޢީ ކޯޓު" މި މަފުހޫމް ބޭނުންކޮށްފައި އޮތްތޯ. ބަލައިލިއިރުގައި އަޅުގަނޑަކަށް ޤާނޫނުއަސާސީއަކުން ނުފެނުނު "ޝަރުޢީ ކޯޓު" ބޭނުންކޮށްފައި ވާ އެއްވެސް ތަނެއް. ދިވެހިރާއްޖޭގެ ޖުމްހޫރިއްޔާގެ ޤާނޫނުއަސާސީގައި އޮންނަނީ ސުޕްރީމް ކޯޓުގެ ވާހަކަ އާއި، ހައިކޯޓުގެ ވާހަކަ އާއި ދެން ޤާނޫނުން ކަނޑައަޅާ ދަށު ކޯޓުތަކުގެ ވާހަކައާ މި ގޮތަށް އޮންނަނީ. އަދި އެ ބާބު ނިމެންދެން ވެސް އެއްވެސް ފަހަރަކަށް "ޝަރުޢީ ކޯޓު"ގެ ވާހަކަ އެއް އައިސްފަ އެއް ނުވޭ. އަދި ދުނިޔޭގެ އެހެން ބައެއް ޤައުމުތަކުގައި ހުރޭ ޝަރީޢާ ކޯޓު ކިޔާ ތަންތަން. އެއީ އެތަނެއްގެ ޤާނޫނާ ޤާނޫނުއަސާސީ ތަންދޭ ގޮތެއްގެ މަތިން، އެ ތަނުގައި އުޅޭ މުސްލިމުންގެ ކަންތައްތައް ބެލުމުގައި އިސްލާމީ ޝަރީޢަތުގެ ކޯޓުތަކުގެ ނަމުގައި އުފައްދާފައި ހުންނަ ކޯޓުތަކެއް. އެ ތަންތަނަށް ޝަރީޢާ ކޯޓު ކިޔާ އުޅޭ. އެހެންވީމާ، އަޅުގަނޑު ހިތަށްއެރީ މި ކަމުގައި އަޅުގަނޑުމެންނަށް ޤާނޫނުގެ ނަން ވެސް ދިވެހިރާއްޖޭގެ ކޯޓުތަކުގެ ޤާނޫނު ނުވަތަ ކޯޓުތަކާ ބެހޭ ޤާނޫނު މިކަހަލަ ގޮތަކަށް ބަދަލުކޮށްލުމަށް ވިސްނުން އެއީ އަޅުގަނޑަށް ހަމަ އެންމެ ރަނގަޅުކަމެކޭ. ދެން އެކަން އެންމެ ރަނގަޅުވާނެ ކަމަށް ފެންނަ ގޮތެއް ކޮމިޓީ އިން ނިންމަވައިގެން ކުރިއަށް ގެންދަވާނެ ކަމަށް އަޅުގަނޑު ޔަޤީންކުރަން. އަޅުގަނޑުގެ ވަކި ސަޖެސްޝަނެއް ނެތް. އެހެންނަމަވެސް، މި ދެންނެވި ގޮތަށް އަޅުގަނޑަށް ފާހަގަކުރެވުނީތީވެ ދަންނަވާލީ. 
ރިޔާސަތުން ވާހަކަދެއްކެވުން:

އާދެ، މިހާރު މުޙައްމަދު ޙުސައިން އެ ހުށަހަޅުއްވަނީ "ދިވެހިރާއްޖޭގެ ޝަރުޢީ ކޯޓުތަކުގެ ބިލު"، މި ބިލުގެ ސުރުޚީ އަށް އިޞްލާޙެއް ގެންނަން. 
ކުޅުދުއްފުށި ދެކުނު ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އެ ވިދާޅުވި ސަބަބުތަކަށްޓަކައި އަޅުގަނޑު މުޙައްމަދު ޙުސައިންގެ ހުށަހެޅުއްވުމަށް ތާއީދުކުރަން. 
ރިޔާސަތުން ވާހަކަދެއްކެވުން:

އިތުރު އެއްވެސް ބޭފުޅަކު މިކަމަށް ޚިޔާލުފުޅެއް ނެތް ކަމަށް ވަންޏާ. 
ބިލެތްދޫ ދާއިރާގެ މެންބަރު އަޙުމަދު ޙަމްޒާ ވާހަކަދެއްކެވުން:

މިހާރު އަޅުގަނޑުގެ ސުވާލަކީ، މި ޝަރުޢީ އޮތުމުގެ ކޮބައިތޯއޭ މައްސަލަ އަކީ. ދެން، "ދިވެހިރާއްޖޭގެ ކޯޓުތަކުގެ ޤާނޫނު"، އެހެންތޯއޭ ދެން ނިމިގެންދާއިރުގައި އޮންނާނީ. ޢާއްމުކޮށް މުޙައްމަދު ޙުސައިން އެ ވިދާޅުވި ނުކުތާ އަޅުގަނޑަށް ވެސް ފާހަގަކުރެވޭ. "ޝަރުޢީ ކޯޓުތައް" އެހެން ޤާނޫނުގައި ނޯންނަ ނޯތުން. އެކަމަކު، ރާއްޖޭގައި ޢާއްމުކޮށް ހަމަ މީހަކު ކިޔަންޏާ ކިޔާނީ ޝަރުޢީ ކޯޓުތަކޭ. ދިވެހިރާއްޖޭގެ ކޯޓެކޭ ވަރަށް މީހަކު ނުބުނާނެ. ޝަރުޢީ ކޯޓެކޭ ބުނާނީ. ދެން މީގައި ދިމާވާ އަނެއް ނުކުތާއަކީ ޝަރުޢީ އޮތުމުން ލިބޭ އެއް ކަމެއް އެބަ އޮތް. އެއީ ކޯޓުތަކުގައި ކަންތައްތަކުގެ އެއީ ބޮޑަށް އަޅުގަނޑުމެން މި ކިޔާ އިސްލާމީ އުސޫލުތަކަށް ބުރަވެވޭ ކަހަލަ ވިސްނުމަކަށް ނުވަތަ އެކަހަލަ ގޮތަކަށް ބުރަވެވޭ ގޮތެއް އެބަ އޮވޭ " ޝަރުޢީ ކޯޓު" ކިޔުމުން. އެހެންނަމަވެސް، "ކޯޓުތައް" އޮތުމުން އަޅުގަނޑު ހަމަ އެ ސުވާލު ދަންނަވާލަން ބޭނުންވޭ އެހެން އޮތުމުގެ މައްސަލަ އަކީ ކޮބައިތޯ އޭ. 
ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. މިހާރު މި ބިލުގެ ނަން "ދިވެހިރާއްޖޭގެ ޝަރުޢީ ކޯޓުތަކުގެ ބިލު" މިހެން އޮވެފައި އަޅުގަނޑުމެން ޝަރުޢީ ކަނޑައިފިއްޔާ ދެން އަޅުގަނޑު ހިތަށް އެބަ އަރާ މީގެ 2 ވަނަ މާއްދާގައި އެބަ އޮތް ދިވެހިރާއްޖޭގެ ޢަދުލުއިންޞާފު ގާއިމުކުރުމުގެ އެންމެހައި ބާރުތައް ލިބިގެންވަނީ ސުޕްރީމް ކޯޓަށާއި، ހައިކޯޓަށާއި އަދި މި ޤާނޫނުގައި ބަޔާންކޮށްފައިވާ ދަށު ކޯޓުތަކަށެވެ. އަދި އަޅުގަނޑަށް މަޢުލޫމާތު ލިބޭ ގޮތުގައި މި ޤާނޫނު ނޫން އެހެން ޤާނޫނުތަކުން ވެސް އެބަ ކޯޓުތައް އުފެދޭ. މިސާލަކަށް، ޑްރަގު ކޯޓު. ޑްރަގު ޤާނޫނުގެ ދަށުން ކޯޓެއް އުފެދޭ. އެހެންވީމާ، އެ ކޯޓުތައް ވާނެތޯ ޝަރުޢީ ކޯޓުތަކަށް ނޫނީ ކޯޓަކަށްތޯ ވާނީ. އެހެންވީމާ، އެ ކަމަށް އަޅުގަނޑުމެން ވިސްނާލާއިރު މި ނަމާ ދޭތެރެ ވިސްނާލުން މުހިއްމު ހެން އަޅުގަނޑަށް ހީވަނީ.
ކުޅުދުއްފުށި ދެކުނު ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

ޝަރުޢީ ކޯޓާ، ކޯޓާ އޭގެ މަސައްކަތުގައި އެއްވެސް ތަފާތެއް ރާއްޖޭގެ މަހައްލަކު ނޯންނާނެ ދެއްތޯ. ރާއްޖޭގައި ހަމަ ޝަރީޢަތްކުރުން، ދެ ފަރާތުގެ ދޭތެރޭގައި ހުރި މައްސަލަތައް އަޑުއެހުން އެއީ ޝަރީޢަތްކުރުން ކަމަށް ބަލައިގެން ގެންދަނީ. ޝަރީޢަތް އެ ބަސް އައިސްފައި މި އޮންނަނީ އިސްލާމީ ޝަރީޢާ އިން. އެހެންވީމާ، ޝަރީޢާ އިން ޝަރީޢަތްކުރާތީވެ ޝަރީޢަތްކުރާ ތަނަކަށް ބަދަލުވެފައި ޝަރުޢީ ކޯޓުތަކާއި ޝަރީޢަތްކުރާ ކޯޓުތަކަށް ވެގެން ގޮސްގެން މި އުޅެނީ. ދެން އަޅުގަނޑަށް ޙަމްޒާ އެ ވިދާޅުވި ގޮތުގައި ތަފާތެއް ޙަމްޒާގެ ވާހަކަފުޅުގައި ދެންމެ ވިދާޅުވެއްޖެ ތަފާތަކީ ކޮބައިހެއްޔޭ އަންނާނެ. އަނެއްކާ މިހެން އޮތީމާ އަހަރެމެން، އަޅުގަނޑުމެން އިސްލާމްދީނާ އެއްގޮތަށް ކަންތައްތައް ކުރާ ބައެއްގެ ގޮތުގައި ވެސް ތަންކޮޅެއް ބޮޑަށް ގާތްކަން އާދޭ ނޫން ހެއްޔޭ. އެކަމަކު، ޙަޤީޤަތުގައި، ދެން އެ ވިދާޅުވީ ވަރަށް ރަނގަޅު ވާހަކަފުޅެއް. މި މައްސަރާ ވެސް ވަރަށް ގުޅުންހުރި ވާހަކަފުޅެއް. އެހެންނަމަވެސް، ޙަޤީޤަތަކީ ޤާނޫނުއަސާސީ ތައްޔާރުކުރެވިފައި މި އޮތީ އެ ވިސްނުމާއި އަނެއްކޮޅަށް އިނގޭތޯ. އިސްލާމީ ޝަރީޢަތަށް އިސްކަންދީގެނެއް ޝަރީޢަތްކުރާ މާޙައުލެއް ގާއިމުކުރާކަށެއް ނޫން ރާއްޖޭގެ ޤާނޫނުއަސާސީ އަޅުގަނޑަށް ވިސްނޭގޮތުގައި އެކުލަވާލެވިފައި މި އޮތީ. ރާއްޖޭގެ ޤާނޫނުއަސާސީ މި އޮތީ ޤާނޫނާ އެއްގޮތަށް ޝަރީޢަތްކުރާ ތަނަކަށް ހަދާފައި. ޤާނޫނުއަސާސީ އާއި ޤާނޫނުގައި ވާ ގޮތުގެ މަތިން ފަނޑިޔާރުންނަށް ލާޒިމުކޮށްފައި އޮންނަނީ ޝަރީޢަތްކުރަން. ދެން އިސްލާމީ ޝަރީޢަތަށް ދާން މި ޖެހެނީ ޤާނޫނުއަސާސީއިންނާއި ޤާނޫނުން ކަނޑައެޅިގެން ބަޔާންވެގެން ނެތް ކަމެއް އައިސްފިއްޔާ އިސްލާމީ ޝަރީޢަތާ އެއްގޮތަށް އިސްލާމީ ޝަރީޢަތުގައި އެ ކަމެއް އޮތްގޮތް ބަލާފައި އެ ކަމަކާ އެއް ގޮތަށް ޙުކުމްކުރުމަށް. އެހެންވީމާ، ތިންވަނަ ދަރަޖައިގައި އިސްލާމީ ޝަރީޢަތް ރާއްޖޭގެ ކޯޓުތަކުގައި މިހާރު ޤާނޫނުއަސާސީ ބުނާ ގޮތުން ބޭނުންކުރެވޭނީ. އެއީ ކޮންމެހެން ދެރަކުރުމަކަށް ނޫން. އަޅުގަނޑު އެ މާނައަކު ނޫން އަޅުގަނޑު ދެންނެވީ. އެކަމަކު، ފުރަތަމަ ޕްރިއޯރިޓީ ޤާނޫނުއަސާސީގައި އޮތްގޮތް. ދެން ޤާނޫނުގައި އޮތް ގޮތް. ނެތިއްޔާ ޝަރީޢަތުގައި އޮތް ގޮތް. އެހެންވީމާ، އަޅުގަނޑު ދެކޭގޮތުގައި ހަމަ މި މޮޑަނައިޒްކުރަމުން ދާ ޒަމާނުގައި ހަމަ ކޯޓުތަކުގެ ޤާނޫނުގެ ގޮތުގައި މީތި ފާސްވެފައި ކޯޓުތަކުން ކުރާ ކަމަކީ ޝަރީޢަތްކުރުން ކަމަށް އޮތީމަ ފުދޭނެ. އެހެންވީމާ، ޝުކުރިއްޔާ. 
ހެންވޭރު ދެކުނު ދާއިރާގެ މެންބަރު ޙާމިދު ޢަބްދުލްޣަފޫރު ވާހަކަދެއްކެވުން:

މުޙައްމަދު ޙުސައިން އެ ނެންގެވި ނުކުތާ އަށް އަދި ނަޝީދާއި އިލިޔާސް ލަބީބު ދެއްކެވި ވާހަކަފުޅަށް އަޅުގަނޑު ތާއީދުކުރާތީ އެ ވާހަކަ ދަންނަވާލީ. 
ދިއްދޫ ދާއިރާގެ މެންބަރު އަޙުމަދު ސަމީރު ވާހަކަދެއްކެވުން:

އާދެ، ޝުކުރިއްޔާ. ދެން މި ކޯޓާއި، ޝަރުޢީ ކޯޓުގެ ވާހަކަދައްކާތީ އަޅުގަނޑަށް މި ޤާނޫނުއަސާސީގެ މި ދެވަނަ މާއްދާ، ދައުލަތާއި އަމިއްލަ ވެރިކަމާއި ރައްޔިތުން. ދިވެހިރާއްޖޭގެ ޖުމްހޫރިއްޔާއޭ ބުނެފައި މި އޮންނަ ތަނުގައި ވެސް މިއޮންނަނީ ދިވެހިރާއްޖޭގެ ފުރިހަމަ މިނިވަންކަން ލިބިގެންވާ އިސްލާމީ އުސޫލުތަކުގެ މައްޗަށް ބިނާވެފައި ވާ އަމިއްލަ ވެރިކަންކުރާ ދިމިޤުރާތީ ޖުމްހޫރިއްޔާއެކޭ. އެހެންވީމާ، އިސްލާމީ ޝަރީޢަތާއި ގުޅުންހުރި ގޮތަށް އެ ބިލުގައި މިއީ ދިވެހިރާއްޖޭގެ ޝަރުޢީ ކޯޓު އޮތުން އެ ކަނޑާލާ ކަމަށް ވަންޏާ އަޅުގަނޑަށް ފެންނަނީ މި 1 ވަނަ މާއްދާގައި ނުވަތަ މި ބިލުގެ ނަމަކަށް ޝަރުޢީ ކޯޓު އޮންނައިރު މީގެ ތަފްސީލީ ބައެއްގެ ތެރެއިން އަންނައިރު އަންނަން އޭގައި ތަޢާރަފާއި ނަމާ އެ ބައިގެ ތެރެއަށް އަންނައިރު މި ދިވެހިރާއްޖޭގެ ޝަރުޢީ ކޯޓުތައް ކަމަށް އެ އަނެކަތި މާނަ ވާ ގޮތަށް އެކަން ގެނައުން އެ ދޭތެރެއަށް. އެއީ މުހިއްމު ކަމެއް ކަމަށް އަޅުގަނޑު ދެކެން. ދެން އެ މައްސަލަ އެއް ނެތް ދިވެހިރާއްޖޭގެ ކޯޓުތަކުގެ ބިލޭ ބުނެފައި، އެހެންނަމަވެސް، މި ތަޢާރަފާއި ނަން އަންނައިރު އެ ބައިގެ ތެރޭގައި އެބައި ހިމެނޭނެ ކަހަލަ ގޮތަކަށް އައުމަކީ މުހިއްމު ކަމެއް ކަމަށް އަޅުގަނޑު ދެކެން. މި ދެންނެވި ގޮތަށް ދިވެހިރާއްޖޭގެ ޖުމްހޫރިއްޔާގެ ޤާނޫނުއަސާސީގެ ދައުލަތާއި އަމިއްލަ ވެރިކަން ފުރަތަމަ ބާބުގައި ބަޔާންކުރާ ދިވެހިރާއްޖޭގެ ފުރިހަމަ މިނިވަންކަން ލިބިގެންވާ އިސްލާމީ އުސޫލުތަކުގެ މައްޗަށް ބިނާވެފައިވާ ޤައުމެއް ކަމަށް ވާއިރު މި ޤާނޫނުގައި އިސްލާމީ ޝަރީޢަތުގެ ތެރެއިން ކަންކަން ހިނގާ ވާހަކަ އެބަ އާދޭ. އަދި 3 ވަނަ މަރުޙަލާގައި 3 ވަނަ ގޮތަށް ނަމަވެސް. އެހެންވީމާ، އަޅުގަނޑަށް ފާހަގަކުރެވޭ ގޮތުގައި ތަޢާރަފާއި ނަން އޭގެ ފަހަތުގައި އަންނައިރު މި ތަޢާރަފުގެ ތެރޭގައި އެބައި އައުމަކީ މުހިއްމު ކަމެއް ކަމަށް އަޅުގަނޑު ދެކެން. އެކަމަކު، ކޯޓުގެ ޝަރުޢީ ކޯޓުގެ ނަން އެ ކޯޓުގެ ނަމަށް ބަދަލުވުމަކީ އަޅުގަނޑަކަށް މާ ބޮޑު މައްސަލަ އެއް ނޫން. އެހެންނަމަވެސް، ހުރިހާ އެންމެންނަށް ވެސް އެބަ އިނގޭ އެއީ ޝަރީޢަތްކުރާ ކޯޓުތައްކަން. އެހެންވީމާ، އެ ކަމުގައި އަޅުގަނޑުމެން މާ ދިގު ވަގުތެއް ހޭދަނުކޮށް ކުރިއަށް ދިއުމަށް އަޅުގަނޑަށް ހީވަނީ ރަނގަޅުގޮތެއް ހެން. ދެން ޤާނޫނުއަސާސީގައި ހުރި ހުރިހާ ގޮތަކަށް ނޫން ކަންތައްތައް މި ބިލުތަކާއި އެއްޗެއްސަށް ނަން ދެވިފައި ހުންނަނީކީ ކަންތައްތައް ވެގެން ދަނީކީ. އެހެންވީމާ، އެ ގޮތަށް ބަލާއިރު ކޮންމެހެން މި ބިލު ޤާނޫނުއަސާސީއާ ޚިލާފުނުވާ ކަމަށް ވަންޏާ އެ ނަން އެގޮތަށް އޮތުމަކުން މައްސަލަ އެއް ކަމަކަށް އަޅުގަނޑު ނުދެކެން. 
ރިޔާސަތުން ވާހަކަދެއްކެވުން:

އާދެ، މުޙައްމަދު ޙުސައިން ހުށަހެޅުއްވި ގޮތަށް "ދިވެހިރާއްޖޭގެ ޝަރުޢީ ކޯޓުތަކުގެ ބިލު"، މި ސުރުޚީ ބަދަލުކުރަން މި އިޢުތިރާޟުކުރައްވަނީ އެންމެ ބޭފުޅެއް. ދެން އަނެއްހެން މާ ބޮޑު އިޢުތިރާޟެއް ވެސް ނޫން ކުރައްވަނީކީ. ސުވާލެއް ކުރެއްވީ. އެ އޮތުމަކީ މައްސަލައަކީ ކޮބައިތޯ. ދެން ސަމީރުގެ ވާހަކަފުޅުގައި ވިދާޅުވަނީ ތަޢާރަފާއި ނަމުގައި އެ ބައި ކުޑަކޮށް ބަދަލުކޮށްލަން. އެހެންވީމާ، މާ ބޮޑު މައްސަލަ އެއް ނޫޅޭ ކަމަށް ވަންޏާ "ދިވެހިރާއްޖޭގެ ޝަރުޢީ ކޯޓުތަކުގެ ބިލު" ގެ ސުރުޚީ "ދިވެހިރާއްޖޭގެ ކޯޓުތަކުގެ ބިލު" އަށް ބަދަލުކޮށްލާނަން. އެހެންވީމާ، އެ ގޮތަށް އެއްވެސް މެންބަރަކު އިޢުތިރާޟުނުކުރައްވާތީވެ މިހާރު މި ބިލުގެ ސުރުޚީއަކީ "ދިވެހިރާއްޖޭގެ ކޯޓުތަކުގެ ބިލު". ދެން 1 ވަނަ މާއްދާގެ (ހ) ސަމީރު ހުށަހަޅުއްވާފައި ވަނީ އެ މާއްދާ ތަންކޮޅެއް ބޮޑަށް ޝަރުޢީ ކޯޓުތަކުގެ ބިލު އިސްލާމީ ކޮންމެވެސް ގޮތަކަށް މި ބައި އިޞްލާޙުކޮށްލަން. އެހެންވީމާ، އެއާ ބެހޭ ގޮތުން ކުޑަކޮށް ވާހަކަދައްކާލަން. 
ކުޅުދުއްފުށި ދެކުނު ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

ބިލުގެ ތަޢާރަފާއި ނަން އަޅުގަނޑަށް ހީވަނީ ބިނާވާންޖެހޭނީ ޤާނޫނުއަސާސީގެ 155 ވަނަ މާއްދާގައި އޮތް މިންވަރަށް ހެން އިނގޭތޯ. 155 ވަނަ މާއްދާގައި މި ޤާނޫނުގެ ބޭނުން ވަރަށް ތަފްސީލުކޮށް ބަޔާންކޮށްދީފައި އެބަ އޮވޭ. ކޯޓުތަކުގެ އިޙްތިޞާސް ކަނޑައެޅުމުގެ ޤާނޫނުތަކާއި، ކޯޓުތައް ހިންގުމުގެ ޤާނޫނުތަކާއި، ޝަރީޢަތްކުރުމާ ބެހޭ ޢާއްމު އިޖުރާއާތުގެ ޤާނޫނުތައް ހެދުމުގެ ބާރު ރައްޔިތުންގެ މަޖިލީހަށް ލިބިގެންވެ އެވެ. އަޅުގަނޑު ދެކޭގޮތުގައި މިހާރު މި އަންނަނީ ކޯޓުތަކުގެ އިޙްތިޞާސް ކަނޑައެޅުމުގެ ބައި. އެހެންވީމާ، އަޅުގަނޑަށް ހީވާ ގޮތުގައި މި އިސްލާމީ ޝަރީޢާގެ ވާހަކަ، މިހާރު އަޅުގަނޑު މި ވާހަކަ ދެއްކީމަ ހައްތަހާ ވެސް ހީވާނީ އަޅުގަނޑަކީ އިސްލާމީ ޝަރީޢަތާ ދުރު މީހެކޭ، ނޫނިއްޔާ އިސްލާމްދީނާއި ދުރު މީހެކޭ. އެހެނެއް ނޫން އަޅުގަނޑު މި ދަންނަވަނީ. އެކަމަކު، އަޅުގަނޑުގެ ވާހަކަ އަކީ އަޅުގަނޑުމެންގެ ކޯޓުތައް މިއަދު މިހިރީކީ އެއް އިސްލާމީ ޝަރީޢަތްކުރާ ތަންތަނެއް ނޫން. އެކަން އަޅުގަނޑުމެން ޤަބޫލުކުރަންވާނެ، ކިތަންމެ ވަރަކަށް އަޅުގަނޑުމެން އިސްލާމްދީނަށް ހިފިޔަސް. އަޅުގަނޑުމެންގެ ކޯޓުތަކަކީ ޤާނޫނުތަކުގައި ހުރި ގޮތަށް ޝަރީޢަތްކުރާ ތަނެއް. ޤާނޫނުތައް ހެދިފައި އެހެރީކީ އެއް ހަމައެކަނި އިސްލާމްދީނުގައި ހުރި ކަންތައްތަކަކަށް ނޫން. ކޮންޓްރެކްޓާ ބެހޭ ޤާނޫނު. ވިޔަފާރިވެރިން ހިމާޔަތްކުރާ ޤާނޫނު. މުދާ ގަންނަ ފަރާތް ހިމާޔަތްކުރާ ޤާނޫނު. މަގުމަތީގެ ޤާނޫނު. ޓްރާންސްޕޯޓު ޤާނޫނު. މި އެއްޗެހިތައް ވެސް މިއީކީ ކޮންމެހެން އިސްލާމީ ޝަރީޢަތާ އެއްގޮތަށް ހަދާފައި ހުރި އެއްޗެއް ނޫން. އެހެން ނޫން އިސްލާމީ ޝަރީޢަތުގައި ހުރި އުސޫލުތަކެއް ހުރެދާނެ ޤާނޫނުތަކެއްގެ ތެރެއަށް ވަދެފައި. ޢާއިލާއާ ބެހޭ ޤާނޫނު. ވަރިކައިވެނީގެ ޤާނޫނު މިސާލަކަށް. އެކަމަކު، ދަންނަވަން މި އުޅޭ އެއްޗަކީ އަޅުގަނޑުމެންގެ ކޯޓުތަކަކީ ޤާނޫނުގައި ވާ ގޮތަށް ކަންކަން ބަލާ ޙުކުމް ކަނޑައަޅާ ތަނެކޭ. އެ ޤާނޫނުތަކުގައި އިސްލާމީވަންތަކަން ގެނައުމާއި ނުގެނައުން އެއީ ރައްޔިތުންގެ މަޖިލީހުގެ ކިބައިގައި އޮތް ކަމެކޭ. ޤާނޫނުއަސާސީ އާއި ޤާނޫނުގައި އެކަން ނެތް ކަމަށް ވަންޏާ ދެނެއް އިސްލާމީ ޝަރީޢަތުގައި ޙުކުމެއް އޮތް ގޮތެއް ބައްލަވާފައި ރާއްޖެ އަށް އެންމެ ކަމުދާ ގޮތަކަށް އެ މައްސަލަ އެއް ނިންމަވާނީ. އެހެންވީމާ، ކޯޓުތަކަކީ އިސްލާމީ ޝަރީޢަތް ހިންގާ ތަންތަން ކަމަށް މި ބުނެވޭ ބުނެވުމަކީ ރަނގަޅު ބުނެވުމެއް ނޫން ޚާއްޞަކޮށް އަޅުގަނޑުމެންގެ ޤާނޫނުއަސާސީ މިއަދު މި އޮތް ގޮތަށް ބަލާއިރުގައި. 155 ގައި އެ ބުނަނީ ކޯޓުތަކުގެ އިޚްތިޞާޞް ކަނޑައެޅުމާއި، އިދާރީ ހިންގުމާއި، އިޖުރާއާތާ ބެހޭ ޤާނޫނުތައް އަންނަންވާނޭ. މިހާރު މި އަންނަނީ ކޯޓުތައް ހިންގުމުގެ ޤާނޫނު. މީތި އަޅުގަނޑުމެން އިސްލަމައިޒްކުރާ ކަށެއް މި ދަނޑިވަޅަކު އަޅުގަނޑަކަށް ހިއެއް ނުވޭ އުޅެވޭނެހެނެއް. ޝުކުރިއްޔާ. 
ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:

އަޅުގަނޑަށް ހީވަނީ މިހާރު ވެސް މި ތަޢާރަފުގެ ބައިގެ ތެރޭގައި އަޅުގަނޑު މި ދެންނެވި ބައި އެބަ އޮތް ހެން އޭގެތެރޭގައި. އެއީ މައްސަލައެއް އޮތް ކަމަކަށް އަޅުގަނޑަކަށް ނުފެނޭ. އެހެންވީމާ، އެއީ މީގައި އެންމެ ފަހު ފޮޅުވަތުގައި އެބައ ިނދޭ އިންސާފުވެރިކަމާ އެކު ޝަރީޢަތްކުރުމަށް މަގުފަހިކުރުމަށްޓަކައި ހަދާފައި އޮތް ޤާނޫނެކޭ ބުނީމަ އެބައި ފުރިހަމަވާ ކަމަށް އަޅުގަނޑަށް ފެންނަނީ. 
ރިޔާސަތުން ވާހަކަދެއްކެވުން:

އާދެ، އެހެންވީމާ، އެ މައްސަލަ ވެސް އެ ނިމުނީ އެ ހިސާބުން. 
ކަނޑިތީމު ދާއިރާގެ މެންބަރު މުޙައްމަދު ޙުސައިން ވާހަކަދެއްކެވުން:

އާދެ، ޝުކުރިއްޔާ. އަޅުގަނޑަށް ލަފާކުރެވޭ މި ތަޢާރަފު ލިޔުއްވާއިރު މި ޤާނޫނުއަސާސީގެ 155 ވަނަ މާއްދާ އާއި 141 ވަނަ މާއްދާ އަށް ކޮންމެވެސް ވަރެއްގެ ހަވާލާ އެއް މި ތަޢާރަފުގައި ދެވޭގޮތަކަށް ލިޔުއްވާލައްވާފައި އޮތުމުން ފުރިހަމަވާނެ ކަމަށް. އެއީ 141 ވަނަ މާއްދާގައި އެބަ ބުނޭ ޢަދުލުއިންޞާފު ގާއިމުކުރުމުގެ އެންމެހައި ބާރުތައް ލިބިގެންވަނީ ސުޕްރީމް ކޯޓަށާއި، ހައިކޯޓަށާ. ސުޕްރީމް ކޯޓާއި، ހައިކޯޓު ވަނީ ޤާނޫނުއަސާސީގައި ކަނޑައެޅި ބަޔާންވެގެން. އަދި އޭގެއިތުރުން އެބަ ބުނޭ އަދި ޤާނޫނަކުން ކަނޑައަޅާ ދަށު ކޯޓުތަކަށެވެ. އެ ބުނާ ދަށު ކޯޓުތައް މި ޤާނޫނުން މި ކަނޑައަޅަނީ. އެހެންކަމަށްވުމާ އެކީގައި 141 އާއި 155 އަށް ހަވާލާދީފައި ވާ ގޮތެއްގައި މި ތަޢާރަފު އެކުލަވާލެއްވުން ރަނގަޅުހެން އަޅުގަނޑަށް ހީވަނީ. 
ރިޔާސަތުން ވާހަކަދެއްކެވުން:

މުޙައްމަދު ޙުސައިން އެ ވިދާޅުވި ގޮތަށް އެބައި އިޞްލާޙުކޮށްލަން އެއްވެސް މެންބަރަކު އިޢުތިރާޟުކުރައްވަންތޯ. މި ޤާނޫނުއަސާސީގެ 141 ވަނަ މާއްދާއަށާއި 155 ވަނަ މާއްދާއާ ހަވާލާދީފައި މި މާއްދާ އިޞްލާޙުކޮށްލަން. އެ ބައި އިތުރުކޮށްލަން. އެއްވެސް މެންބަރަކު އިޢުތިރާޟުނުކުރައްވާ ކަމަށް ވަންޏާ އެ ގޮތަށް އިދާރީ މޭޒުން އެ ބައި ބަދަލުކޮށްލަދެއްވުން އެދެން. (ވަގުތުކޮޅަކަށްފަހު) އާދެ، 1 ވަނަ މާއްދާ އަށް މި އިތުރުކޮށްލެވުނު ތަންކޮޅަކީ ޤާނޫނުއަސާސީގެ 141 ވަނަ މާއްދާ އަށް ހަވާލާދީ، (ވަގުތުކޮޅަކަށްފަހު) ޤާނޫނުއަސާސީގެ 155 ވަނަ މާއްދާގައި ވާ ގޮތުގެ މަތިން ހަދާފައިވާ ޤާނޫނު. 1 ވަނަ މާއްދާގެ (ށ) އަށް ވެސް ބަދަލުއަންނާނެ އަޅުގަނޑުމެން ކުރިން ގެނައި ބަދަލާ ގުޅިގެން. މި ޤާނޫނަށް ކިޔާނީ "ދިވެހިރާއްޖޭގެ ޝަރުޢީ ކޯޓުތަކު"ގެ ޤާނޫނޭ އޮތް ތަން ބަދަލުވާނީ "ދިވެހިރާއްޖޭގެ ކޯޓުތަކު" ގެ ޤާނޫނެވެ. ޚިޔާލު ކަރުދާސްތަކަށް ބަލާއިރުގައި ދެން މެންބަރަކު ފާޅުކުރައްވާފައި ވާ ޚިޔާލެއް މި އޮންނަނީ 4 ވަނަ މާއްދާގައި. އެއަށްވުރެ ކުރިން އެހެންވީމާ، ނަޝީދަށް. 
ކުޅުދުއްފުށި ދެކުނު ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

3 ވަނަ މާއްދާ އަށް ވެސް އެބަ އޮތް އަޅުގަނޑުގެ އިނގޭތޯ. އަޅުގަނޑު ހަމަ މި ނަގާ މައްސަލަ އަނެއްކާވެސް ހަމަ ތަކުރާރުވަނީ އެހެން ސިފައެއްގައި. 3 ވަނަ މާއްދާގައި ވެސް އެބަހުރި ޝަރުޢީ ކޯޓުތަކުން ބަލަންޖެހޭ، ބުރަވާންޖެހޭ މަސްދަރުތަކެއް ބަޔާންކޮށްފައި. 3 ވަނަ މާއްދާގައި މި ބުނަނީ ދިވެހިރާއްޖޭގެ ޝަރުޢީ ކޯޓުތަކުން ބަލާ ހުރިހާ ޤަޟިއްޔާތަކެއް ވެސް ވާނީ ޤާނޫނުއަސާސީގައި ވާ ގޮތުގެ މަތިން އިސްލާމީ ޝަރީޢަތާއި ޤާނޫނުއަސާސީ އާއި ޤާނޫނުތަކާއި ޤާނޫނީ ބާރުތަކުން މި ހަދާ ގަވާއިދުތަކާ އެއްގޮތް ވާ ގޮތުގެ މަތިންނޭ. މިތަން އަޅުގަނޑަށް ފެނޭ ތަރުތީބު އެއްގޮތްކުރަން ޤާނޫނުއަސާސީއާ. 143. 142. ޤާނޫނާ އެއްގޮތަށް ކަންކުރުން. މީގެ ފަންޑަމެންޓަލް ޕްރޮވިޜަނަކީ ވަން ފޯ ޓޫ. ފަނޑިޔާރުންނަކީ މުސްތަޤިއްލު ބައެކެވެ. ފަނޑިޔާރުން ޢަމަލުކުރާނީ ޤާނޫނުއަސާސީ އާއި ޤާނޫނަށެވެ. ޤާނޫނުއަސާސީ އާއި ޤާނޫނުގައި ވަކި ގޮތަކަށް ކަނޑައަޅާފައިނުވާ ކަންކަން ނިންމުމުގައި އިސްލާމީ ޝަރީޢަތުގައި އެ ކަމެއް ކަނޑައެޅިފައި ވާ ގޮތަށް ފަނޑިޔާރުން ރިޢާޔަތްކުރަންވާނެ އެވެ. އަޅުގަނޑު ހަނދާން އެބަހުރި. މިމައްސަލަ ފުރަތަމަ ޑްރާފްޓުވެގެން އައިއިރުގައި އިސްލާމީ ޝަރީޢަތުގެ ވާހަކަ ނުވެސް ނެތް. އަޅުގަނޑުމެން ތެދުވެފައި ޚާއްޞަ މަޖިލީހުގައި ވާހަކަދެއްކީ އެހެންވެއްޖިއްޔާ ފަރާޢީލުގެ ޢިލްމުގެ ދަށުން މިސާލަކަށް ވާރުތަ ބަހާއިރުގައި ވެސް ނަސަބު ލައްވާއިރުގައި ވެސް ޤާނޫނެއް ނެތް ކަމަށް ވަންޏާ ފަނޑިޔާރު ބުނާނޭ، ތި މައްސަލަ އަކަށް ތިމަންނައަކަށް ގޯތި ބަހައެއް ނުދެވޭނޭ. ތިމަންނައަކަށް ތި ކައިވެންޏެއް ކޮށެއް ނުދެވޭނޭ. ތި ދަރީގެ ނަސަބު ސާބިތުކޮށެއް ނުދެވޭނޭ. ކޮބައިހޭ ޤާނޫނު. ތިމަންނަ އަށް އެބަ އެނގެއޭ އިސްލާމްދީނުގައި ތިކަން އޮތްކަން. އެކަމަކު، ތިމަންނައަކަށް ބާރެއް ނެތޭ އިސްލާމްދީން އެޕްލައިކުރާކަށެއް. ޤާނޫނެއްގެ ތެރެއިން އިސްލާމްދީން ގެނެސްދިނިއްޔާ ނޫނިއްޔާ. އެހެންވީމާ، އެކަންކަމެއް ވެސް ނުވާނޭ. ހުރިހާ ކަމެއް ޖެހޭނީ ކޮޑިފައިކުރާށޭ. ކޮޑިފައިޑް ލޯ އެކަންޏޭ ޤާޟީން ގަބޫލުކުރަންޖެހޭނީ. އެހެންވެގެން އަޅުގަނޑުމެން އޭރުގައި ކޮމްޕްރޮމައިޒެއް ކޮށްފައި ނިންމީ، އޯކޭ ޤާނޫނުއަސާސީއާއި ޤާނޫނާ އެއްގޮތަށޭ ކަންކުރަންޖެހޭނީ. އެކަމަކު، އަޅުގަނޑުމެންނަށް ކޮޑިފައިނުކޮށްދެވިގެން އަޅުގަނޑުމެންނަށް މަޖިލީހުން ނެރެންޖެހޭ ޤާނޫނީ އިސްލާމީ އުސޫލުތަކަށް ނުނެރެދެވިއްޖިއްޔާ ދެން އެ މީހުން ދާންޖެހޭނެ ލާސްޓު ސޯސް އަކީ އިސްލާމީ ޝަރީޢާގައި އޮތް ގޮތޭ. އިސްލާމީ ޝަރީޢާގައި މާނަ ވެސް ކޮށްދީފައި އޮންނާނެ 128 ވަނަ ސަފުހާގައި ކީރިތި ޤުރުއާނާއި ސުންނަތުގައި ވާ ޖިނާޢީ މަދަނީ، އަހުވާލު ޝަޚްސިއްޔާއާ ގުޅޭ މި ނޫންވެސް ކަންތައްތަކާ ގުޅިފައި ވާ އަހުލުއްސުންނަ ވަލް ޖަމާޢަތުގެ ޢިލްމުވެރިން ބުރަވެވަޑައިގަންނަވާ ގޮތޭ އިސްލާމީ ޝަރީޢާ އަކީ. އެހެންވީމާ، އެކަހަލަ ކަނެކްޝަން، ކަނެކްޓެޑު ގޮތެއްގެ ތެރޭގައި 128 ވަނަ ސަފުހާ ޝަރަޙަކުރުމުގެ މާއްދާ ދެމިގެން އައިސްފައި އޮންނާނެ 128 ވަނަ ސަފުހާއާ ހަމައަށް. އޭގެ މަތިން 2 ވަނައަށް އެ އޮތީ. އެހެންވީމާ، އަޅުގަނޑަށް ފެނޭ 3 ވަނަ މާއްދާ އެ ގޮތަށް ބަދަލުކޮށްލަން. އޮތް ގޮތަށް އެ ތަރުތީބު އެ މަންޒަރު ގެނެވޭ ގޮތަށް އާދެ. އެހެންނޫނީ މީގައި މި ބުނާ ގޮތުން އިސްކަންދޭންޖެހޭނީ ދިމާ އިނދިކޮޅަށް. އިސްލާމީ ޝަރީޢަތަށް. ދެން ޤާނޫނުއަސާސީ އަށް. ދެން ޤާނޫނަށް. ދެން ގަވާއިދަށް. 
ކަނޑިތީމު ދާއިރާގެ މެންބަރު މުޙައްމަދު ޙުސައިން ވާހަކަދެއްކެވުން:

އާދެ، ނަޝީދު އެ ވިދާޅުވި ނުކުތާ އަކީ އަޅުގަނޑު ވެސް ފާހަގަކޮށްފައި އޮތް ނުކުތާ އެއް. އެ ވިދާޅުވި ހެން ދައްކާކަށް މާ ފަސޭހަ ވާހަކަ އެއް ނޫން. އެހެންނަމަވެސް، ޤާނޫނުއަސާސީ ހަދާފައި އޮތީ ވަކި ވިސްނުމެއްގައި ވަކި ގޮތަކަށް ވަކި ތަރުތީބަކަށް ކަންތައްތައް ރާވާފައި. އެހެންވީމާ، އަޅުގަނޑު ވެސް ހަމަ  ނޯޓުކޮށްލާފައި އޮތީ، މީގައި ވާ މަސްދަރުތައް ޤާނޫނުއަސާސީ އާއި ޤާނޫނުތަކާއި ދެން ޤާނޫނީ ބާރު ލިބިގެން ހަދާފައި ވާ ގަވާއިދުތައް ވެސް އަދި ހިމަނާފައި އޮތީ. ދެން މި އޮތީ އިސްލާމީ ޝަރީޢާ. މި މަސްދަރުތައް ޤާނޫނުއަސާސީގައި ވާ ގޮތަށް ތަރުތީބުކޮށްލުމަކީ މި ޤާނޫނުގެ ފުރިހަމަކަން އިތުރުވެގެން ދާނެ ކަމެއް ކަމަށް ދަންނަވަން. އަސްލު މައްސަލަ އެހާ އަޅުގަނޑު ވެސް ހިތްހަމަ އެއް ނުޖެހޭ. އެހެންނަމަވެސް ޤާނޫނުއަސާސީއާ އެއްގޮތަށް އޮތުމުގެ މައްޗަށް އަޅުގަނޑު ވެސް ބުރަވަން.

ރިޔާސަތުން ވާހަކަދެއްކެވުން:

އެހެންވީމާ، ޤާނޫނުއަސާސީގެ 142 ވަނަ މާއްދާގައި މި ބުނާ ގޮތަށް، 3 ވަނަ މާއްދާ އިޞްލާޙުކޮށްލަން އެއްވެސް މެންބަރަކު އިޢުތިރާޟުނުކުރާ ކަމަށް ވަންޏާ އަޅުގަނޑު އެ ބައި އެ ގޮތަށް އިޞްލާޙުކޮށްލާނަން. ޙަމްޒާ.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، މި އަޅުގަނޑަށް ފެނޭ ތަރުތީބު ގެންނަން. މިސާލަކަށް ބަލާ ނަމަ، ޤާނޫނުއަސާސީގައި ވާ ގޮތުގެ މަތިން މިހާރު މި މާއްދާ ފެށިފައި މި އޮންނަނީ. މިހާރު ޝަރުޢީ ކޯޓު އެ ބައި ނީންނާނެ. ދިވެހިރާއްޖޭގެ ކޯޓުތަކުން ބަލާ ހުރިހާ ޤަޟިއްޔާތަކެއް ވެސް ނިންމާނީ ޤާނޫނުއަސާސީގައި ވާ ގޮތުގެ މަތިން. އެންމެ ފުރަތަމަ މި އަންނަނީ ޤާނޫނުއަސާސީ. އިސްލާމީ ޝަރީޢަތާއި ޤާނޫނުއަސާސީއާ ޤާނޫނުތަކާ. ދެން އަޅުގަނޑަށް ފެންނަނީ ތަރުތީބު ގެންނަން ޤާނޫނުއަސާސީގައި ވާ ގޮތުގެ މަތިން ކިޔާފައި ޤާނޫނުއަސާސީ އެއް ނުގެނެވޭނެ. އެ ތަރުތީބަކީ ނަޝީދު ވެސް އެހެން ބޭފުޅުން ވެސް އެ ޤާނޫނުއަސާސީއާއި ޤާނޫނާ ދެން މިސާލަކަށް ޝަރީޢާ އައުން އެކަށީގެންވޭ. ދެން މީގައި އަޅުގަނޑުމެން ބަލައިލަންޖެހޭ ނުކުތާ އަކީ ޤާނޫނުއަސާސީގެ ރައްޔިތުންގެ މަޖިލީހުގެ ބާބުގައި އަޅުގަނޑުމެން މި ބަލައިލާއިރުގައި މި އޮންނަނީ 70 ވަނަ މާއްދާގެ (ނ). ދެން އެއީ އަޅުގަނޑުމެން ރައްޔިތުންގެ މަޖިލީހަށް ވެސް ޤާނޫނު ހެދުމުގައި ވެސް އޮންނަ ލިމިޓޭޝަނެއް އެއީ. އިސްލާމްދީނުގެ އަސްލަކާ ޚިލާފު އެއްވެސް ޤާނޫނެއް ރައްޔިތުންގެ މަޖިލީހުން ފާސްކޮށްގެން ނުވާނޭ. ދެން މި ކަމުގައި މިއީ ވަރަށް ގިނައިން ބަހުސްކުރެވުނު ކަމެއް ކަމަށް ވީމަ، ޤާނޫނުއަސާސީގައި އިސްލާމްދީނުގެ އަސްލަކީ ކޮބައިކަން ވެސް ބަޔާންކޮށްދީފައި ވާނީ. އެއީ ހަމަ 128 ވަނަ މާއްދާގައި މި އޮންނަނީ އިސްލާމްދީނުގެ އަސްލަކީ ކޮބައިކަން. އެހެންވީމާ، މިދެންނެވި ނުކުތާގެ އަލީގައި އަޅުގަނޑުމެންނަށް ތަރުތީބުކޮށްލެވޭނެ ހެން، އަޅުގަނޑަށް ހީވަނީ ޤާނޫނުއަސާސީ އާއި ޤާނޫނާ، ދެން ޤާނޫނުއަސާސީ އާއި ޤާނޫނާއި ޤާނޫނުތަކުގެ ބާރު ލިޔުނަސް ރަނގަޅުވާނެ. ޝަރީޢާ ނުލިޔުނަސް. އެއީ ޙަޤީޤަތުގައި ޝަރީޢާއާ އެއްގޮތަށް ޤާނޫނުތައް ހެދެންޖެހޭނީ. ޝަރީޢާއާ އެއްގޮތަށް ޤާނޫނުތައް ހެދެންޖެހޭނީ. ދެން އޭގައި ޝަރީޢާ އަކީ އެދެން ޤާނޫނުއަސާސީން ފަނޑިޔާރުންނަށް ދޭ ބާރެއް. އޭގައި ޝަރީޢާގައި ބުނާ ހުރިހާ އުސޫލުތައް އޭގައި ބޭނުންކުރުން. އިޖުމާޢު ވިޔަސް، ޤިޔާސް ވިޔަސް، އެ ހުރިހާ ކަންތައްތައް ބޭނުންކުރުއްވޭނެ. އެހެންވީމާ، މީގައި ހަމަ ނުލިޔުނަކަސް އެއީ މައްސަލަ އެއް ނޫން. އެހެންވީމާ، އަޅުގަނޑަށް ފެންނަނީ ދިވެހިރާއްޖޭގެ ކޯޓުތަކުން ބަލާ ހުރިހާ ޤަޟިއްޔާތަކެއް ވެސް ނިންމާނީ ޤާނޫނުއަސާސީ އާއި ޤާނޫނާއި ޤާނޫނުން ބާރު ލިބިގެން ހަދާ ގަވާއިދުތަކާ އެއްގޮތް ވާ ގޮތުގެ މަތިން. މިސާލަކަށް ޝަރީޢާ ބައި އެއީ ހަމަ ކޯޓުތަކަށް ލިބިގެންވާ ބާރެއް. 

ކުޅުދުއްފުށި ދެކުނު ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އަޅުގަނޑުގެ ވެސް ޙަމްޒާ އެ ވިދާޅުވި ވާހަކައަށް ވިސްނޭ. އެއް ގޮތަކީ އަޅުގަނޑުމެން ލާޒިމުތޯއޭ މި ޤާނޫނުގައި މި މާއްދާ އެއް ބާއްވަން. އަޅުގަނޑުމެންގެ މިހާރުގެ ވިސްނުމަކީ ކޯޓުތަކަކަށް ނޫން އަޅުގަނޑުމެން ޙުކުމް ކަނޑައެޅުމުގެ ބާރު މި ދެނީކީ ފަނޑިޔާރުންނަށް. ޤާނޫނުއަސާސީގައި ވެސް ފަނޑިޔާރުންގެ ޤާނޫނުގައި ވެސް އޮންނަނީ ފަނޑިޔާރުންނަށް އަމާޒުކޮށްފައި އެ މީހުން ޢަމަލުކުރަންޖެހޭ ގޮތް ބުނެދީފައި. އެހެންވީމާ، ކޮންމެ ކޯޓަކުން މައްސަލަ ނިންމަންވާނީ މިހެން މިހެނޭ ކޮންމެހެން ބުނާކަށް ނުޖެހޭ. ބުނާ ކަމަށް ވަންޏާ ޤާނޫނުއަސާސީގައި ވާ ގޮތުގެ މަތިންނޭ ކިޔާފައި ނިންމާލިޔަސް އަޅުގަނޑުގެ މައްސަލަ އެއް ނެތް. އޭރުން އެ ފަހަތު ބައިގައި އެ ބުނާ ޤާނޫނުގައި ޝަރީޢަތް ބާއްވާނެ ތަނެއް ނޭނގިގެން އަޅުގަނޑުމެން އުޅޭކަށް ނުޖެހޭނެ. ޤާނޫނުއަސާސީގައި ވާ ގޮތުގެ މަތިންނޭ އެކަން ކުރާނީ. ދެން ޤާނޫނުއަސާސީގައި އޮތް ގޮތް ހޯދާއިރުގައި އޮންނާނީ 142 ވަނަ މާއްދާގައި ގޮތެއް ބުނެދީފައި. ދެން އަޅުގަނޑަށް ހިވަނީ ދެންމެ ޙަމްޒާގެ ވާހަކަފުޅުގައި އެ ވިދާޅުވި ގޮތަށް މަޖިލީހުން ޤާނޫނުތައް ފާސްވާންޖެހޭނީ އިސްލާމީ ޝަރީޢާއާ އެއްގޮތަށޭ، ޝަރީޢާގެ އުސޫލުތަކާ އެއްގޮތަށޭ. އެކަހަލަ ގޮތަކަށް ދެންމެ ޙަމްޒާ ވިދާޅުވެއްޖެ. ޝަރުޢީ އުސޫލުތަކާ އެއްގޮތަށޭ ވެސް ދެންމެ ވިދާޅުވެވުނު ކަންނޭނގެ ޤާނޫނުތައް ފާސްވަންވާނީ. އަޅުގަނޑު ހަމައެކަނި އެކަމަށް ތައުކީދުދިނުމުގެ ގޮތުން އަޅުގަނޑު މި ގުޅާލީ އިނގޭތޯ. ސްޓްރެސްކޮށްލުމުގެ ގޮތުން. އެއީ އިސްލާމްދީނުގެ ޝަރުޢީ އުސޫލުތަކާ އެއްގޮތަށް އަޅުގަނޑުމެން ލާޒިމެއް ނޫން ކޮންމެހެން ޤާނޫނު ހަދާކަށް. އެކަމަކު، އިސްލާމްދީނުގެ އަސްލަކާ ޚިލާފު ނުވާ ގޮތަށް އޮތިއްޔާ އޯކޭވާނެ. އަޅުގަނޑުމެން މަގުމަތީ ހިނގުމާ ބެހޭ ޤާނޫނު އިސްލާމްދީނުގެ ޝަރުޢީ އުސޫލަކާ އެއްގޮތަށް ހަދާކަށް ނުޖެހޭނެ. ސިވިލްއޭވިއޭޝަން އޮތޯރިޓީގެ ޤާނޫނު އަޅުގަނޑުމެން އިސްލާމްދީނުގެ ޝަރުޢީ އުސޫލުތަކާ އެއްގޮތަށް ހަދާކަށް. އެކަމަކު، އެއިން އެއްވެސް ޤާނޫނެއް ނެރޭއިރުގައި އިސްލާމްދީނުގެ އަސްލެއް ކަމަށް ކަނޑައެޅިގެން އެނގެން އޮތް ކަމަކާ ޚިލާފުވާ ޕޮއިންޓެއް އޮވެއްޖިއްޔާ އެތަންކޮޅު ކެންސަލްވެގެން ދާނީ އެހެންނޫންތޯ. ކަރަންޓީނުކުރުމުގެ ޤާނޫނު ވެސް އަޅުގަނޑުމެން މި ނެރެނީ ނޫންތޯ. އިސްލާމްދީނުގެ ޝަރީޢަތުން އެ ތަންތަން ހޯދަން އުޅެފިއްޔާ ތަންކޮޅެއް އުނދަގޫވެދާނެ، ކަރަންޓީންކުރުމާ ބެހޭ އުސޫލުތައް. އެހެންވީމާ، އަޅުގަނޑަށް ހީވަނީ އަޅުގަނޑުމެން އެއިން އެއްޗަކާ ކޮލައިޑްނުވަންޏާ އޯކޭވާނެ. 

ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑަށް އައްސަލާމް ޢަލައިކުމްއޭ ކިޔާފައި ދަންނަވާލަންޖެހޭނީ ބިލާ ބެހޭ ވާހަކަ އެއް ދައްކާކަށް ނޫން. މިހާ ހިސާބަށް ވާހަކަ އަޑުއަހާލިއިރު އަޅުގަނޑަށް މި ވިސްނެނީ ހަމަ މި ބިލުގެ ވެސް މަސައްކަތް އަވަސްކުރުމުގެ ގޮތުން މުޅި ކޮމިޓީ ދެން ކޮންމެ ދުވަހަކު މި ތަނަށް އައިސް ތިޔަ މަސައްކަތްކުރުމުގެ ބަދަލުގައި ހަމަ މި ކަމުގެ ޓެކްނިކަލް ބޭފުޅުން މި ތާނގައި އެބަ ތިއްބެވި. އެ ބޭފުޅުންގެ މައްޗަށް އެކުލެވޭ ކުޑަ ކޮމިޓީއަކުން ހަމަ ވަރަށް ބާރަށް މި މަސައްކަތް ކުރައްވައިގެން ކުރީގައި ވެސް ގެންދެވި ގޮތަށް ފަނޑިޔާރުންގެ ބިލު ވެސް އެ ގެންދެވި ގޮތަށް ބޮޑެތި ޕާޓީތަކުގެ ޚިޔާލާއި މަޝްވަރާ ހޯއްދަވައިގެން މިކަން ކޮށްފިއްޔާ މި މަސައްކަތް ހަލުއިވެފައި ދާލެއް އަވަހަށް ނިމޭނެ ކަމަށް އަޅުގަނޑަށް ގަބޫލުކުރެވޭ. ދެން މި އެންމެންގެ ވަގުތު ނަގާލައިގެން މިތާ ތިއްބަސް މި އެންމެންގެ މި ވާހަކައިގެ މާ ބޮޑު ބޭނުމެއް ނުހިފޭ. ހަމައެކަނި މި ޤާނޫނީ ބައެއް ބޭފުޅުން ދައްކާ ވާހަކަ. އަޅުގަނޑުމެން ވެސް މި ޖެހެނީ އެއަށް ތާއީދުކޮށްލަކޮށްލާ ތިބެން. އެހެންވީމާ، އަޅުގަނޑު ގަބޫލުކުރަނީ އަޅުގަނޑުމެން ވަގުތު ސަލާމަތްކުރުމުގެ ގޮތުން ހަމަ އެންމެ ރަނގަޅު ގޮތަކީ ހަމަ އެވެސް ކުޑަ ކޮމިޓީ އެއް ނަގައިގެން މިހާރުން މިހާރަށް އެ ބޭފުޅުންނާ މަސައްކަތް ހަވާލުކޮށް ބޭފުޅުން މަސައްކަތް ނިންމާފައި މި ކޮމިޓީ އަށް އަނބުރާ ގެނެސްދޭނެ ދުވަހަކާ އެއްޗިހި އަޅުގަނޑުމެނަށް އަންގާލަދެއްވާފައި މިއަދު މި ބައްދަލުވުން ނިންމާލާ ގޮތަކަށް ރާވާލަދިނިއްޔާ. ޝުކުރިއްޔާ.
      ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:

މި ރަމަޟާން މަހު ރޯދައަށް ތިބެގެން އަޅުގަނޑުމެން އިސްލާމްދީނާ ޚިލާފު ވާހަކަ އެއް ދެއްކިއްޖިއްޔާ ދެން އެ ހިސާބުން އަނެއްކާ ގޯސްވީ. އެކަހަލަ ކަމެއް ނުވެ ވާން އޮތް ގޮތަކުން ދެވޭތޯ އަޅުގަނޑުމެން މި މަސައްކަތްކުރަނީ. ދެން ޤާނޫނުއަސާސީގައި އިސްލާމްދީނުގެ އަސްލަކާ ޚިލާފު ނުވާ ގޮތަށް ޤާނޫނު ހަދާފައި ހުންނާނެ ކަމަށް އަޅުގަނޑު މި ޤަބޫލުކުރަނީ، ރައްޔިތުން މަޖިލީހުން ފާސްކުރާ ކޮންމެ ޤާނޫނެއް ވެސް. ދެން އެއަށް ގޮތެއް ނިންމާނީ ދިވެހިރާއްޖޭގެ ސުޕްރީމް ކޯޓަށް މައްސަލަ އެއް ހިފައިގެން ދިޔައިމަ ކަމަށް އަޅުގަނޑު ދެކެނީ. އެއީ ޤާނޫނުއަސާސީއާ ޚިލާފަށް އޮވެއްޖިއްޔާ. އެހެންނަމަވެސް، އަޅުގަނޑަށް ފާހަގަކުރެވޭ ނުކުތާ އެއް ދަންނަވާލަން ވެގެން ދެންމެ ބޭފުޅުން ފާހަގަކުރެވިއިރު. ޤާނޫނުއަސާސީގައި އެބަ ބުނޭ ޙައްޤުތަކުގެ ތެރޭގައި ވެސް އިސްލާމީ ޝަރީޢަތުގައި ނުވަތަ ޤާނޫނުގައި ކަނޑައެޅިގެން މަނާކޮށްފައި ނުވާ ކޮންމެ ކަމެއް ކުރުމަކީ ހުއްދަ ކަމެކެވެ. އެހެންވީމާ، 3 ވަނަ ނަންބަރުގައި ގެންނައިރު އަޅުގަނޑު ވެސް ފާހަގަކޮށްފައި ބޮޅުއަޅާފައި އެބަ އިން މި މައްސަލަ. ޝަރީޢަތްކުރުމުގައި ތަބާވާންޖެހޭ މަސްދަރުތައް ކަމަށް ޤާނޫނުއަސާސީގައި ބަޔާންކުރާ މަސްދަރުތަކާ އެއް ގޮތަށް މީތި އަންނަންވާނީ. އެހެންވީމާ، އަޅުގަނޑަށް ގަބޫލުކުރެވޭ އަޅުގަނޑުމެން މި ބިލު ނިމިގެން ދާއިރު މި ކޮމިޓީ އަކީ މި ބިލުގައި ހުރި ހުރިހާ އިސްލާމީ ޝަރީޢަތްތައް ކަނޑާލި މީހުން ކަމަށް އަޅުގަނޑުމެން ވެގެން އަޅުގަނޑުމެންނާ ދިމާއަށް މި ހުރިހާ އެއްޗެއް ކިޔަން އަންނަ އައުމަށް ވުރެ އަޅުގަނޑުމެން ގަބޫލުކުރަން އެބަޖެހޭ އަޅުގަނޑުމެން މިކަން މި ކުރަނީ ޤާނޫނުއަސާސީގެ ހުދޫދުގެ ތެރެއިން ޤާނޫނުއަސާސީގައި ބުނާ ގޮތަށް އެކަންކަން ގެނައުމަށް ކުރާ ކަމެއްކަން. އެހެންވީމާ، އަޅުގަނޑު ވެސް ގަބޫލުކުރަނީ، އަޅުގަނޑަށް ގަބޫލުކުރެވެނީ، އެހެންވީމާ، 3 ވަނަ މާއްދާގައި ޤާނޫނުއަސާސީ އަށް ރިފަރެންސް ދީފި ކަމަށް ވަންޏާ ޤާނޫނުއަސާސީގައި ރިފަރެންސް ދޭ މާއްދާ އެ ވާހަކަ ބުނުން ވަރަށް މުހިއްމު ކަންނޭނގެ 141 ވަނަ މާއްދާ ކަމަށް ވިޔަސް. ނުވަތަ ނުބުނާ ކަމަށް ވަންޏާ ޤާނޫނުއަސާސީއާ، ޤާނޫނުއަސާސީގައި ވާ ގޮތުގެ މަތިންނޭ ބުނެފައި ދެން އިސްލާމީ ޝަރީޢަތާއި ޤާނޫނު އެ ތަން އަންނާކަށް ނުޖެހޭ ކަމަށް އަޅުގަނޑު ދެކެނީ. އެހެންވީމާ، ޤާނޫނުއަސާސީ އާއި ޤާނޫނުގައި ވާ ގޮތުގެ މަތިންނޭ އެ ތަނަށް އައުމުން ޤާނޫނުއަސާސީގައި އެބަ ބަޔާންކުރޭ އިސްލާމީ ޝަރީޢަތަށް ރިފަރކުރާނީ ކޮން ހާލަތެއްގައި، ކޮން ވަގުތެއްގައިކަން ޝަރީޢަތުގެ މަރުޙަލާގައި. އެހެންވީމާ، އެކަން އެ ގޮތަށް ބަޔާންކުރެވިފައި އޮތުން މުހިއްމު ކަމަށް ދެކެން. ދެން ހަމަ އެއާއެކުގައި ޝަރީޢަތްކުރުމުގެ މަރުޙަލާގައި މީގައި ކޮންމެވެސް ހިސާބެއްގައި އޮތުން އަޅުގަނޑު ދެކެން ޝަރީޢަތުގެ މަރުޙަލާގައި ފުރަތަމަ ޤާނޫނުގައި ޤާނޫނުއަސާސީގައި ވާ ގޮތުގެ މަތިން ކަމެއް ކުރަމުން ގޮސްފައި، އެ ކަންތައްތައް އެ ޝަރީޢަތް ނިންމުމުގައި އެންމެ ފަހު އަނެއްކާވެސް މަރުޙަލާގައި ބައްލަވަންޖެހޭނެ ކަމަށް އިސްލާމީ ޝަރީޢަތުގައި އެކަން އޮތް ގޮތް ވެސް ބައްލަވާފައި ކަމަށް ޢަދުލުއިންޞާފުން އެކަން ޤާއިމުކޮށް ނިންމަން ވާނީ. ބުނާ ބުނުމެއް ކޮންމެ ވެސް ހިސާބަކުން އައިސްފައި އޮތުމަކީ މުހިއްމު ކަމެއް ކަމަށް އަޅުގަނޑު ދެކެން. އެހެންވީމާ، ގިނަ ބޭފުޅުން ވާހަކަފުޅު ދެއްކެވި ގޮތަށް އަޅުގަނޑަށް މިތަން ފާހަގަކުރެވޭތީވެ އެ ބޭފުޅުންގެ ވާހަކައަށް ތާއީދުކުރަމުން އަޅުގަނޑު ވެސް މިދެންނެވި ނުކުތާ ފާހަގަކޮށްލަން.

ކަނޑިތީމު ދާއިރާގެ މެންބަރު މުޙައްމަދު ޙުސައިން ވާހަކަދެއްކެވުން:
އާދެ، ޝުކުރިއްޔާ. އަޅުގަނޑު ވެސް މި ފުރުޞަތުގެ ބޭނުން މި ހިފީ ދެންމެ ސަމީރު އެދެއްކެވި ވާހަކަ އަށް ތާއީދުކުރަން. އެއީ އަޅުގަނޑަށް ވިސްނޭގޮތުގައި ޤާނޫނުއަސާސީގައި ވާ ގޮތުގެ މަތިން އިސްލާމީ ޝަރީޢަތާ، އެ ގޮތަށް އިބާރާތްކުރުވާފައި އެ އޮތީ، އިސްލާމީ ޝަރީޢަތް ބޭނުންކުރަން މި ޖެހެނީ ކޮން މަރުޙަލާއެއްގައި ކަން ބަޔާންކޮށްދިނުމުގެ ގޮތުން ގެނެސްފައި އޮތް ގެނައުމެއް. އެހެންވީމާ، ޤާނޫނުއަސާސީ އާއި ޤާނޫނުތަކާއި ދެން ޤާނޫނީ ބާރު ލިބިގެން ހެދިފައިވާ ގަވާއިދުތަކާ އަދި އިސްލީ ޤާނޫނުއަސާސީގައި ވާ ގޮތުގެ މަތިން އިސްލާމީ ޝަރީޢަތާ. އެ މާނައިގައި ކަމަށް އަޅުގަނޑަށް ވިސްނެނީ. އެހެންވީމާ، އެ ބައި މި 3 ވަނަ މާއްދާ އިން އުނިކޮށްލުމަކީ އެންމެ ރަނގަޅު ގޮތް ކަމަކަށް އަޅުގަނޑަކަށް ވެސް ނުފެނޭ. އަޅުގަނޑަށް ތާއީދުކުރެވެނީ ސަމީރު އެ ވިދާޅުވި ވިސްނުމަށް. 

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

އަޅުގަނޑު ފުރަތަމަ ކަމަކަށް އަދުރޭގެ ހުށަހެޅުމަށް، ޢަބްދުއްރަޙީމުގެ ހުށަހެޅުމަށް ތާއީދުކޮށްލަން. އެއީ ކުޑަ ކޮމިޓީއެއް މި ކަމަށް ނަގަން. ދެން އޭގެއިތުރުން މިހާރު އަޅުގަނޑަށް މަޢުލޫމާތު ލިބޭ ގޮތުގައި މި ތަނުގައި އަޅުގަނޑުމެން ސީޓިން އެރޭންޖްމަންޓު މި އޮންނަނީ މިއީ މުޤައްރިރަށް ވަރަށް ޚާއްޞަ ވާހަކަ އެއް. އެހެންވީމާ، އަޑުއައްސަވާލައްވާ. ސީޓިންގ އެރޭންޖްމަންޓު މި އޮންނަނީ ކުރީގެ ޕްރެކްޓިސްއާ އެއްގޮތަށް ދެއްތޯ. މި ކޮންމެހެން މަޖިލީހުގެ ގަވާއިދުގައި އޮންނަ ގޮތަކަށް ނޫން. މިހާރު ވާ ގޮތަކީ އަޅުގަނޑުމެން މިހެން ޑިސްކަސްކޮށްލަން ވީމަ ވަރަށް އުނދަގޫވޭ އަޅުގަނޑުމެން އަސްލު ބޮޑަށް ފަސޭހައީ ޕާޓީ ވައިސްކޮށް ކުޑަކޮށް އަތުރާލަދިނިއްޔާ. އެހެންނޫނީ މިހެން އެހެން އެއްޗެއް އެއްލާފައި، މިހެން އެއްޗެއް އެއްލާފައި، މިހެން މި އުޅެންޖެހެނީ. 

ރިޔާސަތުން ވާހަކަދެއްކެވުން:

އާދެ، ފުރަތަމަ މި ކޮމިޓީގައި ހުރީ ޕާޓީތަކަށް ނިސްބަތްވާ ގޮތަށް އެތުރިފައި ހުރީ. އާނ، ޕާޓީކޮށް ހުރީ. އާދެ މި އަޅުގަނޑު ދަންނަވާލަން ގިނަ މެންބަރުން ހަމަ އެދިވަޑައިގަތުމުގެ މަތިން އަތޮޅުތައް ތަރުތީބުން އައިއްސަ. 

(ވަގުތުކޮޅަކަށްފަހު)

ހެންވޭރު ދެކުނު ދާއިރާގެ މެންބަރު ޙާމިދު ޢަބްދުލްޣަފޫރު ވާހަކަދެއްކެވުން:

ޢަބްދުއްރަޙީމުގެ ހުށަހެޅުމަށް އަޅުގަނޑު ތާއީދުކުރަން. 

(ވަގުތުކޮޅަކަށްފަހު)

ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ ވާހަކަދެއްކެވުން:

އާދެ، އަޅުގަނޑު މިއޮތީ، އަޅުގަނޑު ގަސްތުކޮށްފައި މި އޮތީ 5 މެންބަރުންގެ މައްޗަށް މި ކޮމިޓީ އެކުލެވޭ ގޮތަށް. އޭގެތެރޭގައި ކުޅުދުއްފުށީ ދެކުނު ދާއިރާގެ ޢިއްޒަތްތެރި މެންބަރު މުޙައްމަދު ނަޝީދު، ބިލެތްދޫ ދާއިރާގެ ޢިއްޒަތްތެރި މެންބަރު އަޙްމަދު ޙަމްޒާ، ދިއްދޫ ދާއިރާގެ ޢިއްޒަތްތެރި މެންބަރު އަޙްމަދު ސަމީރު، ތުލުސްދޫ ދާއިރާގެ ޢިއްޒަތްތެރި މެންބަރު ރޮޒެއިނާ އާދަމް، ކަނޑިތީމު ދާއިރާގެ ޢިއްޒަތްތެރި މެންބަރު މުޙައްމަދު ޙުސައިން. މި 5 ބޭފުޅުންގެ މައްޗަށް މި ކޮމީޓީ އެކުލެވިގެން އެ ކުޑަ ކޮމިޓީގައި މަސައްކަތް ނިންމާލެވޭ ކަހަލަ ގޮތަކަށް ވެއްޖިއްޔާ އެއީ ހީވަނީ މި މަސައްކަތަށް ލިބޭ ވަރަށް ބޮޑު ކުރިއެރުމަކަށް ހެން ވާނީ. ޝުކުރިއްޔާ. 

ގަލޮޅު ދެކުނު ދާއިރާގެ މެންބަރު އަޙްމަދު މަޚްލޫފު ވާހަކަދެއްކެވުން:

އަޅުގަނޑު އެ ލިސްޓަކަށް ތާއީދެއް ނުކުރަން. އަޅުގަނޑު ބޭނުންވަނީ ލިސްޓު ކުޑަކޮށްލަން. ނަޝީދާއި ޙަމްޒާ އާއި މުޙައްމަދު ޙުސައިނާ. އޭރުން އަޅުގަނޑަށް ހީވަނީ ވަރަށް އަވަހަށް މި މަސައްކަތް ނިންމާލަދެވިދާނެ ހެން. 

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

އަޅުގަނޑު މަހޭގެ ހުށަހެޅުމަށް ތާއީދުކުރަން. 

ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ ވާހަކަދެއްކެވުން:

އަޅުގަނޑުގެ ހުށަހެޅުން އަނބުރާ ގެނެސްފައި، އަޅުގަނޑު ވެސް މަހޭ އަށް ތާއީދުކުރި ވާހަކަ ދަންނަވާލަން ވެގެން. ޝުކުރިއްޔާ. 

ކުޅުދުއްފުށި ދެކުނު ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އަޅުގަނޑު ތި ކަމަށް ކުޑަކޮށް ތަނާޒުލުވާންޖެހޭ މި ފަހަރު އިނގޭތޯ. ހަމަ މިއާ އެއްވަރަށް މުހިއްމު މަސައްކަތެއް އަޅުގަނޑުމެން ކުރިން ފަނޑިޔާރުންގެ ބިލުގައި. އެކަމަކު، އަޅުގަނޑު މަސައްކަތް ނުކޮށްދޭކަށް ނޫން. އެކަމަކު، އަޅުގަނޑުގެ ވާހަކަ އަކީ އަޅުގަނޑުމެން ކުރާ މަސައްކަތް ވެލިއުކުރެވޭ ވަރުގެ މީހުންނަށޭ އަޅުގަނޑުމެން މަސައްކަތްކޮށްދޭން ބޭނުމީ. އަޅުގަނޑު ބޭނުމެއް ނޫން މި ތާނގައި ރަމަޟާން މަހު އެތައް ގަނޑިއިރުތަކެއް ހޭދަކޮށްފައި، ނިމިގެން ގޮސް މި ކޮމިޓީ އަށް އައިސްފައި މި ކޮމިޓީން އެއްބަސްވީމަ އަޅުގަނޑުމެންނަށް ނޭނގޭ ހިސާބެއްގައި ޓަސްލާފައި މުޅި އެތި އަލުން ބަދަލުވެގެން ދާކަށް. އެ ދުވަހަކުން އަޅުގަނޑަށް ފަސޭހަ އެއް ނޫން އެ ގަބޫލުކުރާކަށް. އެހެނެއް ނޫން މި ތާނގައި މި ޕާޓީތަކުގެ ބޭފުޅުން ތިއްބަވާ ކަމަށް ވަންޏާ އަޅުގަނޑުގެ ވާހަކަ އަކީ ޕާޓީތަކުގެ ބޭފުޅުންގެ ފުރިހަމަ އިންޕުޓާ އެއްކޮށް އެކަން ހިގަންޏާ އެ މަރުޙަލާގައި ޖެހޭނެއޭ ޕާޓީތައް އެގްޒޯސްޓު ވާ ވަރަށް އެއަށް އުޅެދެއްވަން. ފަހުން އެއަށް ބަދަލުނުގެންނަވާށޭ. އަޅުގަނޑުމެންގެ މަސައްކަތުގެ ވެލިއު ހިފަހައްޓަވައިދެއްވާށޭ. މި މަސައްކަތް ހިނގަމުންދާ ދަނޑިވަޅުގައި ގެންނަވަން ބޭނުންފުޅުވާ ހުރިހާ އާގިއުމަންޓެއް ގެންނެވިޔަސް އެއެއްޗިހި އެގްޒޯސްޓުކުރާނީ މި ތާނގައޭ. އެ ކަމަށް 2 ޕާޓީގެ އިސް ބޭފުޅުން އެއްބަސްވެވަޑައި ނުގަންނަވަންޏާ އަޅުގަނޑު ބޭނުމެއް ނޫން މި ކޮމިޓީގައި ސަރވްކުރާކަށެއް.

ގަލޮޅު ދެކުނު ދާއިރާގެ މެންބަރު އަޙްމަދު މަޚްލޫފު ވާހަކަދެއްކެވުން:
އާދެ، އަޅުގަނޑު ވަރަށް ބޮޑަށް ތާއީދުކުރަން ނަޝީދު އެ ދެއްކެވި ވާހަކަފުޅަށް. ދެން އަޅުގަނޑަށް ހީވަނީ ދެން މި ބިލުގައި މާ ބޮޑު ޚިޔާލު ތަފާތުވުންތަކެއް އަދިއެއް އުޅޭތަނެއް ނުވެއް ފެނޭ. ފަހަރުގައި ފަހުން ބަދަލުވެގެން ގޮސްދާނެ. އެހެންވީމާ، މިހާރު ދެތިން ދުވަސް ނަމަވެސް ދީފައި އެ ޕާޓީތަކުން ގެންނަންޖެހޭ ޚިޔާލުތަކެއް ގެނެސްފައި އަޅުގަނޑަށް ހީވަނީ އެ ކޮމިޓީއާ ހަވާލުކުރެވުނީމަ އެކަން ނިމުނީ ކަންނޭނގެ. އެހެންވީމާ، ދެން އޭގެ ފަހުން އެކަހަލަ މައްސަލަ އެއް ދިމާވެއްޖިއްޔާ އަޅުގަނޑުމެން އެންމެން ހަމަ އެކަމުގައި މަސައްކަތްކޮށްދޭންޖެހޭނެ އިނގޭތޯ. ދެން ފްލޯގައި ވެސް އަޅުގަނޑު ހަމަ ޔަޤީން އެ ވާހަކަ ދަންނަވާނަން. ނަޝީދުމެން ކޮށްދިން މަސައްކަތް.

ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ ވާހަކަދެއްކެވުން:

އާދެ، އަޅުގަނޑު ވެސް ދަންނަވަން އުޅުނު ވާހަކަ އަކީ ފަނޑިޔާރުންގެ ބިލުގައި ކަންތައް ހިނގާ ދިޔަ ގޮތުން ކަމަށް އަޅުގަނޑު ގަބޫލުކުރަނީ، ޢިއްޒަތްތެރި މެންބަރު އެހާ ބޮޑަށް އެ ވާހަކަފުޅު އެ ވިދާޅުވީ. ދެން އަޅުގަނޑު ހިތަށް މި އަރަނީ ދެން އެކަހަލަ ތަޖުރިބާ އަބަދު ކުރަންޖެހޭނެ ކަމަކަށް ވެސް އަޅުގަނޑުމެން ބަލައިގެން ނުވާނޭ. އޭގެން ތަޖުރިބާ ލިބިގެން އަޅުގަނޑުމެން މިކަން އެއަށް ވުރެ ރަނގަޅުކުރެވިއްޖިއްޔާ މާ ރަނގަޅެއް ނޫންތޯއޭ. އެހެންވީމާ، އަޅުގަނޑު ގަބޫލުކުރަނީ އެ ބޭފުޅުން މި ބިލުގައި މަސައްކަތްކުރަމުން ދާއިރު ފުރުޞަތު ދެއްވަންވިއްޔޭ ދެންމެގައި މަޚްލޫފު އެ ވިދާޅުވިހެން ޕާޓީތަކަށް. ނޫނިއްޔާ އެ މީހުން ފެށުމުގެ ކުރިން ކަމަށް ވިޔަސް އަދި ނޫނިއްޔާ އެ ބޭފުޅުންގެ އެ ޑްރާފްޓު ނިންމާލާފައި 2 ދުވަހެއް ދެއްވިޔަސް. އޭރުން ކަންނޭނގެ ބޮޑަށް ރަނގަޅުވާނީ. އެހެންވީމާ، އެ 3 ބޭފުޅުންގެ މަސައްކަތް ނިންމާލާފައި 2 ދުވަހެއް ވަރު ދިނީމާ، ދެން ހަމަ އެ ކުޑަ ކޮމިޓީ އަށް އެ އިޞްލާޙުތައް ފޮނުވީމާ އެއްކޮށްލައިގެން އެއާއެކީގައި ދެން ނެރުނީމަ އަޅުގަނޑަކަށް ހިއެއް ނުވޭ އެ މައްސަލަ ދިމާވާނެހެނެއް. ދެން މީގެ މައިގަނޑު މައްސަލަ ދިމާވާނީ ޑީ.އާރު.ޕީ އާއި އެމް.ޑީ.ޕީ ތާ ބޮޑެތި ޕާޓީތަކަކީ. ދެން އަޅުގަނޑުމެން ޕީ.އޭގައި ހަމަގައިމު ވެސް ނޯންނާނެ އެއްވެސް މައްސަލަ އެއް. ދެން ޑީ.އާރު.ޕީން ނިންމީމަ އެ ނިމޭ ގޮތަކަށް އަޅުގަނޑުމެން ތާއީދުކޮށްލައިގެން ތިބޭނަން ދެން. އަޅުގަނޑު ޒިންމާވާނަން އެހެންވެއްޖިއްޔާ ޕީ.އޭ އިން މިއަށް އިޞްލާޙެއް ހުށަހަޅާ ކަމަށް ވަންޏާ. ހަމަ ޔަޤީން ނުކެރޭނެކަން ހުށަހަޅާކަށް، މި ކުޑަ ކޮމިޓީން ނިންމައިގެން ގެނައިމަކާ ޕީ.އޭއަކުން. އެ ޔަޤީންކަން ދެން އަޅުގަނޑު.

ކުޅުދުއްފުށީ ދެކުނު ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:
އާދެ، އަޅުގަނޑު ދެންނެވީ އަޅުގަނޑު ކޮންމެހެން އެއްކަލަ މަޖިލީހުގައި އަޅުގަނޑު މަސައްކަތް ކޮށްދިން ވާހަކަ ނަން ކިޔުމެއް ނޫނޭ މީގައި އަޅުގަނޑަށް މުހިއްމީ. އައި އޭމް ނޮޓް ލުކިން ފޯ ކްރެޑިޓް. އެކަމަކު، އަޅުގަނޑުގެ ވާހަކަ އަކީ އަޅުގަނޑުމެންގެ މަސައްކަތް ވޭސްޓަކަށް ގޮށްގެން ނުވާނޭ. މިކަން ނުވެސް ދަންނަ، މިތާ ނުވެސް އިންނަ، މި ޑިސްކަޝަންގައި ބައިވެރިނުވާ މީހަކަށް ފޯނުން މީހަކު ކުރާ ބްރީފިންއަކަށް ޕޮޒިޝަން އޯވަރޓާންވެ، އަޅުގަނޑުމެންގެ މަސައްކަތް ފެނަށް ގޮސްގެން ނުވާނޭ. އެހެން ވަންޏާ މީތި ހޫރާލާފައި އަޅުގަނޑުމެން ނުކުންނާނަން. އަޅުގަނޑު ނުޖެހޭ މިތާ އިންނާކަށް. ހަމަ 77 މެންބަރުންނަށް ވުރެ އިތުރު އެއްވެސް މަސްއޫލިއްޔަތެއް އަޅުގަނޑުގެ ނެތް. ދެން ކީއްކުރަން ގޭނެން ވީކީ ކޮންމެހެން. ޙަޤީޤަތުގައި ވެސް ވަރަށް ސާފުކޮށް މި ބުނަނީ އިނގޭތޯ. އަޅުގަނޑުމެން މީ ޓަޔަޑުވެފައި ތިބި މީހުން ވީމަ މި ބުނަނީ އިނގޭތޯ.

ރިޔާސަތުން ވާހަކަދެއްކެވުން:

އެ މައްސަލަ ދިމާނުވާ ކަމަށް ވަންޏާ ނަޝީދު ކޮމިޓީގައި އިނުމާ މެދު އެއްވެސް އިޢުތިރާޟެއް ނެތް ދެއްތޯ. އާދެ، އެހެން އަޅުގަނޑު އިރާދަކުރެއްވިއްޔާ އެ މައްސަލަ ދިމާނުވާ ގޮތަށް އަޅުގަނޑު މި ކަންތައްތައް ހަމަޖައްސައިދޭނަން. ސަމީރު.

ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:
ނަޝީދުގެ މައްސަލަ އަށް އަޅުގަނޑު ހަމަ ވަރަށް ކޮންސަރން އިނގޭތޯ. މި އަޅުގަނޑު ވެސް ހަމަ އެދެން އަދި އެއްގޮތަކަށް ވެސް ހަމަ އަދި ތި ވިދާޅުވި ގޮތަށް މުޤައްރިރު ތި ވިދާޅުވާ ބަހުރުވަ އިން ލުއި ގޮތަކަށް އެކަން ދާކަށް އަޅުގަނޑު ނޭދެން. އަޅުގަނޑު އެދެނީ އެއަށް ވުރެ މޮޅަށް، އެއަށް ވުރެ ފުރިހަމަ އަށް، އަޅުގަނޑު ބޭނުންވޭ މިކަން ނިންމުމަށް ފަހުގައި ކޮމިޓީ މަސައްކަތް ނިންމުމަށް ފަހުގައި ހަމަ ސިޓީއަކުން މުޤައްރިރު ސޮއިކޮށްފައި ސިޓީއަކުން ޕާޓިއަކަށް ފޮނުވަން މިވެނި މުހުލަތެއްގެ ތެރޭގައި ހުރި ހުރިހާ ޚިޔާލުތަކެއް ފޮނުއްވާށޭ. މީގެ ފަހުން މި ބިލާ މެދުގައި އިތުރު ޚިޔާލެއް ތި ފަރާތުން ބަދަލުނުގެނެވޭނެ ވާހަކަ ދަންނަވާފައި އިނގޭތޯ. އެކަން ނުކުރެވޭނެ ވާހަކަ ދަންނަވާފައި އެކަން އަނެކެތިކުރަން. އެހެންވީމާ، އެގޮތަށް ހަމަ ޓައިކޮށްފައި ނޫން ގޮތަކަށް މިކަން ކުރާކަށް އަޅުގަނޑަކަށް އެއްބަސްވާކަށް ފަސޭހަ އެއް ނޫން. އެއީ އެ ބޭފުޅުން އެ ވިދާޅުވީ ރަނގަޅު ވާހަކަފުޅެއް. ހަމަ އަގުހުރި ވަގުތުތަކެއް ހޭދަކޮށްގެން އެ ކަންތައްތައް ކުރެއްވީމާ، އަޅުގަނޑުމެން ކިތަންމެ އިޞްލާޙުތަކެއް ހުއްޓަސް އެ ބައިތައް ދޫކޮށްލައިގެން އަޅުގަނޑުމެން ވެސް ތިބެއްޖައިން. އަދި އަޅުގަނޑުމެން ޕާޓީން ދޫކޮށްލީމަ އެ ހުރިހާ ކަންތައްތަކެއް އެ ގޮތުގެ މަތިން ބަހައްޓާފައި ހަމަގައިމުވެސް އެފަހަރުގެ އަހުދު ކަށަވަރު ހިފަހައްޓަދިނިން އެމް.ޑީ.ޕީގެ ފަރާތުން. އެހެންވީމާ، އެކަން އެ ގޮތަށް ނުވާނެ ގޮތެއްގެ މަތިން އަނެއްކާވެސް ހަމަ ޑީ.އާރު.ޕީން ނުވާނޭ ބުނާ ބުނުމަށް ހަމަ ވިދާޅުވާންވީ. އަޅުގަނޑަށް ފެނުނު އެ ދުވަހު، ރޮޒޭ ވިދާޅުވީ ދެން ނުވާނޭ މި ކަމެއް. މުޙައްމަދު ޙުސައިން ވިދާޅުވީ ދެން ދާނީ ރަނގަޅަށޭ. ދެން ހަމަ ތިއްބެވި ހުރިހާ ބޭފުޅުން ވެސް އެ ގޮތަށް ދިޔައީ. އެކަމަކު، އާޚިރުގެ ނަތީޖާ އަކީ އެންމެ ފަހުން ނިންމާފައި ވެސް އައީ މުޅިން އެއާ ދިމާއިދިކޮޅަށް ކަންތައްތައް ވެގެން ދިޔައީ. އެހެންވީމާ، އަޅުގަނޑު މި ފަހަރު ބޭނުންވަނީ ހަމަ ލިޔުމުން އެ ލީޑަރޒް އަށް ފޮނުވާފައި އެ ލިޔުމުން އަންނަ ޚިޔާލުތަކެއްގެ އަލީގައި ފިޔަވައި އިތުރު ޚިޔާލުތަލެއް އެއަށް ނުގެނެވޭނެ ކަމަށް. ދެން އޭގައި ވެސް އަނެއް ކަމަކީ އަޅުގަނޑުމެން އެބަހުރި އެއް ނަންބަރަކަށް 2 ޚިޔާލު ލައިދީފައި ވެސް. އެކަހަލަ އެއްބަސްނުވެވޭ ހާލަތްތަކުގައި. އެހެންވީމާ، މިދެންނެވި ޚިޔާލުތައް އައިސްގެން ކޮމިޓީން އެގޮތަށް އެއްބަސްނުވެވޭ ކަމަށް ވަންޏާ 2 ޚިޔާލު ބާއްވައިގެން ވެސް ކުރިއަށް ގެންދެވިދާނެ. އެހެންވީމާ، ގެންގޮސްގެން ވެސް އެ ކަންތައްތައް ނިންމުމުގައި އަޅުގަނޑު މި ދެންނެވި ގޮތަށް މުޅި އެތި ބަދަލުކޮށްލުމަށް އެ 2 ވަނަ ފަހަށް އަންނަ އައުމަށް ފުރުޞަތުނުދެވޭނެ ގޮތަކަށް މިކަން ކުރުމަކީ މުހިއްމު ކަމެއް. އެހެންވީމާ، ލިޔުމުން އެކަން ބަދަލުވާނެ ގޮތަކަށް. ދެން އަޅުގަނޑުމެން އަޅުގަނޑުމެން ޕާޓީގެ ފަރާތުން އެ ކުރަންޖެހޭ މަސައްކަތްކޮށްފައި އެ ކަމަށް މަސްއޫލިއްޔަތު ނަގާނަން. އެ ޒިންމާ ނަގާނަން. އެ ކަމެއް އަޅުގަނޑުމެންގެ ތެރެއަކުންނެއް ބުރޫއަރައިގެން އައިސްފިއްޔާ އަޅުގަނޑުމެން އެންމެން ކޮމިޓީ އިސްތިއުފާ ދޭން ވެސް ޖެހޭ ހިސާބަށް ދިޔަށްޔާ އެކަން ވެސް ކުރާނަން. އެހެންވީމާ، އެކަން އެ ގޮތަށް ކުރެވޭނެ ގޮތަކަށް އަޅުގަނޑުމެން ބޭނުންވަނީ އެ ބޭފުޅުންގެ އެ މަސައްކަތުގެ އަގުވަޒަންކުރަން.

ރިޔާސަތުން ވާހަކަދެއްކެވުން:

އާދެ، އަޅުގަނޑު ވެސް ސަމީރު އެ ދެއްކެވި ވާހަކަ އަށް ހަމަ ވަރަށް ބޮޑަށް ތާއީދުކުރަން. އެއީ ކޮމިޓީން ހަމަ ބުރަ މަސައްކަތްތަކެއް ކޮށްފައި ދެން އިތުރު ބަދަލުތަކެއް ކޮމިޓީ އަށް އައިސް، އެ ނިންމުމަކީ އަޅުގަނޑަށް ވެސް ހަމަ ތާއީދުކުރެވޭ ކަމެއް ނޫން. ކޮމިޓީން ހަމަ ވަރަށް ބުރަ މަސައްކަތްތަކެއް، ޚާއްޞަކޮށް ކުޑަ ކޮމިޓީ އެއް އުފައްދާފައި ކުޑަ ކޮމިޓީން ވެސް އެތައް ވަރަކަށް އެ ބޭފުޅުން މަސައްކަތްކުރައްވަމުން އެ ގެންދަވަނީ. އެހެންވީމާ، އަޅުގަނޑު ހަމަ ސަމީރު އެ ދެއްކެވި ވާހަކަ އަށް ވެސް ވަރަށް ބޮޑަށް ތާއީދުކުރަން. ރޮޒައިނާ.

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:
އަޅުގަނޑު ވެސް ހަމަ ނަޝީދު އެ ދެއްކެވި ވާހަކައަށް ތާއީދުކޮށްލަން. އެކަމަކު، އަޅުގަނޑު ހަމަ ދަންނަވާލަން ބޭނުންވާ ވާހަކަ އަކީ، މިސާލަކަށް މެންބަރުންގެ ޚިޔާލު ނުހޯދާ އަޅުގަނޑުމެން ނިންމާލާފައި ދެން އެކީއެކައްޗަކަށް ނިންމޭނެ ކަމަކަށް އަޅުގަނޑުމެން އެކްސްޕެކްޓުކޮށްގެން ނުވާނޭ. އެހެންވީމާ، އަޅުގަނޑުމެން މިހާރު އެބަ ޑިސައިޑްކުރަންޖެހޭ މެންބަރުންގެ ޚިޔާލު ނަގާނީ އަޅުގަނޑުމެން ކުރިންތޯ؟ މެދުތެރެއިންތޯ؟ ނިންމާފައިތޯ؟ އެއީ ވާ ގޮތަކީ އެއީ އަޅުގަނޑުމެން ނިންމާފައި ދޭ އެއްޗެއް ފެނުނީމަ އެނގޭނީ އެއަށް ފާޑުކިޔަން ބަޔަކަށް. އެހެންނޫނިއްޔާ ވާނެ ގޮތަކީ ނުއެއް އެނގޭނެ. ދެން ފްލޯގައި ދައްކާފައި ހުރި ވާހަކަ އަށް ބޭސްކޮށްފައި އަޅުގަނޑުމެންނަށް މިހާރު މި ހަދާ އެއްޗެއް ހެދިދާނެ. ހަދާ ނިންމާފައި އެކަމަކު އަޅުގަނޑުމެން ދޭންޖެހޭނޭ ޕާޓީތަކަށް ވެސް 2 ދުވަސްވަރު އޭގެ މައްޗަށް ބިނާކޮށް. ދެން ކުރެވޭނެ ކަމަކީ އަނެއްކާވެސް ކުޑަ ކޮމިޓީ ސިޓުކޮށްގެން އެ އަންނަ ޚިޔާލެއް އެ ގޮތަށް ހެން އަޅުގަނޑަށް ހީވަނީ ޙަޤީޤަތުގައި ފަނޑިޔާރުންގެ ބިލުގައި ވެސް ދިޔައީ. އަޅުގަނޑުމެން ނިމުނުއިރުގައި ހަމަ 2 ޕާޓީން އެއްބަސްވި އެއްޗިހިތަކެއް ހަމަ އިޞްލާޙުގެ ގޮތުގައި ވެސް ދިޔައީ. އެއީ އަޅުގަނޑުމެން ނުލާހިކު ރަޝްކޮށް ކުރި މަސައްކަތަކަށް ވާތީ ބައެއް ކަންތައްތައް އަޅުގަނޑުމެންގެ އަތުން ނައްޓާލައިގެން ގޮސްފައި މެންބަރުންނާ ހަމައަށް ބިލު ސަރކިއުލޭޓުކުރެވުނީ. އެހެންވީމަ، އޭގެ ފަހުން ގެންނަންޖެހުނު އެއްޗެއް ވިއްޔާ އަޅުގަނޑުމެން ގެނައީ. އެ ހަމަ 2 ޕާޓީ އެއްބަސްވެގެން ވާހަކަދައްކައިގެން ގެނެވުނު އެއްޗެއް ގެނައީ. އެހެންވީމާ، ފަނޑިޔާރުންގެ ބިލުގައި ވެސް ވަކި އެހެން ގޮތަކަށް ނޫން ހެން އަޅުގަނޑަށް ހީވަނީކީ މަސައްކަތް ދިޔައީ. 
ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:

ކުރީ ދުވަހު މަޖިލިސްގައި މަޖިލީހުގެ ރައީސް ވިދާޅުވެފައި ވަނީ، ދެ ޕާޓީގެ ލީޑަރުން ކޮމިޓީތަކުން ނިންމަންޖެހޭ ކަންތައްތައް މި ދައުރުގައި ނިންމުމަށްޓަކައި އިތުރު ޕްރޮސެސްތަކެއް ބައިޕާސްކުރުމުގެ ބާރުތަކެއް ރައީސް އަށް ލިބިދީފައި ވާ ކަމަށް. އެހެންވީމާ، އެ އިޞްލާޙު ހުށަހެޅުމުގެ ބައި ވެސް އަޅުގަނޑަށް ހީވަނީ އަޅުގަނޑުމެންނަށް ކޮމިޓީ އިން ގޮތެއް ނިންމާފައި ރައީސް އަށް ހުށަހެޅީމަ ރައީސް އަށް އެ ގޮތަށް ޤަބޫލުކުރެވޭ ކަމަށް ވަންޏާ އެ ބަލައިގަންނާނެ ހެން. ދެން އަޅުގަނޑުމެން އެމް.ޑީ.ޕީގެ ފަރާތުން އަޅުގަނޑުމެން މި ކޮމިޓީގައި އިންނަވާ ޙަމްޒާ އަށް އަޅުގަނޑު ހަމަ ފުރިހަމަ އިޚުތިޔާރާއި ބާރު ދެން. ދެން ޙަމްޒާ ނިންމަވާ ނިންމުމެއް އަޅުގަނޑުމެން ޕާޓީއަކުން ދެން އޭގެ ފަހަކުން ބަދަލެއް ނުކުރާނެ. އިތުރު އިޞްލާޙެއް ނާންނާނެ. އަދި އަޅުގަނޑުމެން ޕާޓީ އިން އެހެން މިނިވަން މެންބަރަކު ލައްވާ ވެސް އިޞްލާޙެއް ލައިގެން އެކަހަލަ ކަމެއް ނުކުރާނަން. އެ ޔަޤީންކަން އަޅުގަނޑު މިހާރުވެސް އަރުވަން. 

ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ ވާހަކަދެއްކެވުން:

އާދެ، އަޅުގަނޑު މި ފުރުޞަތަކަށް ދަންނަވާލީ އަޅުގަނޑުމެން މި ދައްކަނީ ބޮޑު ދެ ޕާޓީގެ ވާހަކަ އަބަދުވެސް މި ދައްކަނީ. ދެން ދައްކާއިރު ދެންމެގައި ރޮޒައިނާ ވެސް އެ އިޝާރާތްކުރެއްވި ފަދައިން އަދި ނުސީދާގޮތެއްގައި އިލިޔާސް ލަބީބު އެ ދެއްވި ހަމަލައަށް ވެސް އަޅުގަނޑު އެބަޖެހޭ އެއްޗެއް ދަންނަވަން. އެއީ މިނިވަން މެންބަރުން ލައްވާ އިޞްލާޙު ލާ ވާހަކަ. އެހެންވީމާ، އަޅުގަނޑު ހިތަށްއަރަނީ މި އިޞްލާޙު ހުށަހަޅަން، ކޮމިޓީ އިން އިޞްލާޙު ފޮނުވަން މި ދޭ ފުރުޞަތުގައި އަޅުގަނޑުމެން ދޭންވީ ނޫންތޯއޭ ހަމަ މިނިވަން މެންބަރުންނަށް ވެސް. އެއީ މި ތާނގައި މި ޑީ.އާރު.ޕީ އާއި އެމް.ޑީ.ޕީ ފިޔަވައި ދެން އެންމެ ގިނަ މެންބަރުން މި ހިމެނެނީ މިނިވަން މެންބަރުންގެ ގޮތުގައި. އެހެންވީމާ، އެ މީހުންގެ ހިއްސާ އެއް ނެތި މިކަން ނިމިގެންދާކަށް އެ ބޭފުޅުން ވެސް ބޭނުމެއް ނުވާނެ. އެ ބޭފުޅުން އެހެންވެއްޖިއްޔާ އިޞްލާޙުލުމުގެ ފުރުޞަތު އަޅުގަނޑުމެންނަކަށް ބޮޑު ދެ ޕާޓީއަކުންނޭ ކިޔާފައި މަނަލެއް ނުކުރެވޭނެ. ދެން އެކަމަކު، އެ ހާލަތުގައި އެ ބޭފުޅުން އިޞްލާޙެއް ލައިފިއްޔާ ޒިންމާ ނަގަންޖެހެނީ ޑީ.އާރު.ޕީ ނުވަތަ ޕީ.އޭ. އެހެންވީމާ، އެހެން އެއްގޮތަކަށް ވެސް ވާކަށް ނުފެނޭ. އަޅުގަނޑަށް ފެންނަނީ ހަމަ އެ ޕާޓީތަކަށް އެ ފޮނުވާ ސިޓީއާ އެކީގައި އެ ހުޅުވާލާ ފުރުޞަތުގައި މިނިވަން މެންބަރުންނަށް ވެސް އެ ފުރުޞަތު ދީފައި އެ ހުރިހާ އެއްޗެއް މިތާ ކުޑަ ކޮމިޓީ އަށް ގެނެސްގެން ކުޑަ ކޮމިޓީ އިން ދެން ނިމިގެން އައިސް މި ބޮޑު ކޮމިޓީ އިން ނިންމާ ތަޅުމަށް ފޮނުވީމާ، އަޅުގަނޑަކަށް ހިއެއް ނުވޭ އިލިޔާސް ލަބީބު އެ ވިދާޅުވާ ކަހަލަ. ދެން އެކަމަކު، އަޅުގަނޑަކަށް ހިއެއް ނުވޭ އަޅުގަނޑުމެންނަކަށް އޮންނާނެހެނެއް ޙައްޤެއް މި ތާކު މިނިވަން މެންބަރުންގެ ޙައްޤު ނިގުޅައިގަންނާކަށް. އަޅުގަނޑަށް އެހެން ޤަބޫލެއް ނުކުރެވޭ. ބޮޑު ދެ ޕާޓީ އިން ނިންމައިގެންނޭ ކިޔާފައި ދެން މަޖިލީހުގެ ތަޅުމަށް އިޞްލާޙު ހުށަނޭޅޭ ގޮތަކަށް ކުރާކަށް އަޅުގަނޑުމެންނަށް ފުރުޞަތެއް އޮންނާނެ ކަމަކަށް އަޅުގަނޑަކަށް ޤަބޫލެއް ނުކުރެވޭ. 

ކުޅުދުއްފުށި ދެކުނު ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އަޅުގަނޑަށް ހީވަނީ އަޅުގަނޑު ދެންނެވި ވާހަކަ ވަރަށް ބޮޑަށް އޮޅިގެން ގޮސްފި. އަޅުގަނޑު ނުދަންނަވަން ފަނޑިޔާރުންގެ ބިލެކޭ ވެސް. އަޅުގަނޑު މި ދެންނެވީ ފަނޑިޔާރުންގެ ބިލާއި، ސިވިލް ސަރވިސް ކޮމިޝަނަށް މީހުން ނެގުމުގެ މައްސަލައާ އެއްކޮށް، އަޅުގަނޑު މި ދަންނަވަނީ މި ތާނގައި އަޅުގަނޑުމެން ވަގުތު ހޭދަކޮށްގެން ނިންމާ ކަންތައް މިތާ ކުރާ ކަންތައް ނޭނގޭ މީހަކަށް ފޯނުން ކުރާ ބްރީފަކަށް ޕޮޒިޝަން ބަދަލުކޮށް، އަޅުގަނޑުމެންގެ މަސައްކަތް އެ އެއްޗަކަށް ނަހަދާ ދޫކޮށްނުލާށޭ. އެއީ ޑީ.އާރު.ޕީގެ ލީޑަރު ކަމަށް ވިޔަސް، އެހެން ޕާޓީއެއްގެ ލީޑަރު ކަމަށް ވިޔަސް. އެ އޮތޯރިޓީ އޮވެގެން ނޫނީ މި ތާނގައި މަސައްކަތް ނުކުރާށޭ. އަޅުގަނޑުމެންގެ މަސައްކަތުގެ އަގު ވެސް ވެލިއުކުރައްވާށޭ. އަޅުގަނޑުމެން މިއީ ހަމައެކަނި ޓައިޕުޖަހަން، ނޫނިއްޔާ މަސައްކަތް ގަޅަން ތިބޭ ބައެއް ނޫނޭ. އަޅުގަނޑުމެންނަކީ ވެސް ހަމަ އެ ގޮތަށް ހޮވިގެން އައިސް ތިބޭ މެންބަރުންނޭ. އޮތް ލޯތްބެއްގެ ބޮޑުކަމުންނާއި ކޮށްދޭ ހިތުން ކޮށްދެނީ އޭ. އޭގެ ވެލިއު އެ ގޮތަށް ކުރައްވާށޭ. އެ މީހުންނަކަށް ވަކި އިތުރު މަޤާމެއް ޚާއްޞަވެގެނެއް ނުވެއޭ، އަހަރެމެންގެ މަސައްކަތް ފެންކޮށްފައި އަހަރެމެންނަށް ނޭނގި ޕޮޒިޝަންބަދަލުކޮށްފައި މި ތަނުން ނިންމާފައި ހުންނަ ނިންމުންތަކާ ޚިލާފަށް މަޖިލީހުގެ ފްލޯރގައި ކަންތައް ކުރާކަށް. މި ތަނުން ނިންމާފައި އޮންނާނެ ސިވިލް ސަރވިސް އަށް ފޮނުވާނީ ޕްރޮފެޝަނަލް މިންގަނޑުން ނިންމާފައި ފަސް ނަމޭ. ދެ ޕާޓީ އިން އެއްކޮށް އެއްބަސްވެގެން ފަސް ނަން އިޚުތިޔާރުކޮށްފައި ފޮނުވާށޭ. ވަގުތު ވެސް ދިން. އެހެން ކަންތައް ވެސް ވި. ކޯޗެއްގައި އޮތް ގޮތަށްތޯ ރިޕޯޓުގައި އޮތް ގޮތަށޭ ކިޔާފައި ވޯޓަށް އެހީ. އަޅުގަނޑުމެން އެ ތަންތާނގައި އެ ވާހަކަ ނުދައްކާ ތިބެނީ އެ ކުރާ އިޙުތިރާމެއްގެ ބޮޑުކަމުން. އެކަމަކު، އެ އިޙުތިރާމް އެއީ އަބަދަކު އެ ގޮތަކަށް އޮންނާނެ އެއްޗެއް ނޫން. ޕަބްލިކްލީ ޗެލެންޖު ނުކުރާނެ ކަމަށް ބަލާފައި ހުރިހާ ކަމެއް އަޅުގަނޑުމެން ބައިޕާސްކޮށްފަކާ ނުކުރެވޭނެ. ނުކުރެވޭނެ އެ ގޮތަކަށް. ޗެލެންޖުކުރާ ހިސާބަށް ދިޔައިމަ ކުރާނަން އަސްލު، ކޮންމެ މީހަކު ކުރިޔަސް. އެހެންވީމާ، އަޅުގަނޑުގެ ވާހަކަ އަކީ އަނެއްކާ މި ކަންތައް. ޝަރުޢީ ކޯޓުގެ ބިލު އާނ، ހަދާލާށޭ. ޙަމްޒާ އާއި، ރޮޒޭ އާއި، ނަޝީދާ ތިން މީހުން ވެގެން ތިބެގެން ހަދާލާށޭ. މިއިން ބިލެއް ބަލާނީކީ ވެސް ނޫން. މީގައި އޮތް އެއްޗެއް އެނގޭނީކީ ވެސް ނޫން. ތިބެގެން ވާހަކަދައްކާފައި ކޮންމެވެސް ބަޔަކު ވާހަކަދައްކާލީމަ ބުނާ ގޮތަކަށް އާނ އޭތި ބަދަލުކޮށްލާ، އިޞްލާޙު ވައްޓާލީ. އަނެއްކާ ބަދަލުކޮށްލާ. އިޞްލާޙު ވައްޓާލާ. މުޅި އެތި ގުޖަޑުކޮށްލާނެ. އެ ކަމެއް ނުވާނޭ އަޅުގަނޑުގެ ވާހަކަ އަކީ. ކުރާ ހުރިހާ ކޮންޓްރިބިއުޝަނެއް މިތާ ކުރާށޭ. އާގިއުމަންޓެއް ހުރިއްޔާ، ޗެލެންޖުކުރަންޏާ، އައިސް މި ތާނގައި ޗެލެންޖުކޮށްދޭންވީ ނޫންތޯ. ޕާޓީ އިން ބަލަން ވަގުތު ނަގަންޏާ ޕާޓީން ބަލަންވީނު. އެއް ނޫން މިނިވަން މެންބަރުން ބަލަންޏާ މިނިވަން މެންބަރުން ބަލަންވީ ނޫންތޯ. އެކަމަކު، މިތަނުން ނިމޭއިރުގައި އެ އޮމާންކޮށް ރީތިކޮށް މި ތަނުން ނިންމާލެވޭނެ ނޫންތޯ. އެކަމަކު، މި ތަނުން ނިންމާފައި މަޖިލީހަށް ފޮނުވީމަ، ދެން މިވާ ގޮތަކީ ކޮމިޓީން ނިންމި ނިންމުން ވެލިއު އެއް ނުހުރޭ. ކޮމިޓީ މެންބަރުންނަށް ވާ ނުވާ އެއް ވެސް ނޭނގޭ. ކޮމިޓީގެ ޑިސިޝަންތައް ހުރި ގޮތަށް ހުރީ. އެކަމަކު، އެ ބަދަލުވީ ކިހިނެއް ކަމެއް އަދިވެސް ނޭނގޭ. ސިވިލް ސަރވިސް ކޮމިޝަނުގެ މައްސަލަ ފެށިއިރު މި ތަނުން ފުރަތަމަ ޑިސިޝަނެއް ނަގާފައި އޮންނާނެ، މަސައްކަތް ކުރިއަށް ގެންދާނެ ގޮތް. އެ ގޮތަށް މި ތާނގައި ބަޔަކު ތިބިގެން މަސައްކަތްކުރީ. ރިޕޯޓު ނިންމި އިރުގައި ވެސް އެ މައްސަލަ ނިކުމެގެން ހަމަ އެ ގޮތަށް ނިންމާފައި ފޮނުވީ. އެ ކޮމިޓީގެ ޑިސިޝަން ބަދަލުވީ ކިހިނެއްތޯ. ރައްޔިތުންގެ މަޖިލީހުން އޭތި ބަދަލުކުރިތޯ ކޮމިޓީގެ ޑިސިޝަން. ބަދަލުކޮށްފައިތޯ އޯޕަން ލިސްޓަށް ވޯޓަށް އަހަން ފެށީ. އެހާ އީޒީ އެއް ވެސް ނުވެވޭނެ ދެއްތޯ އައި، މީން. ހިންދީ ފިލްމުތަކުގައި ވެސް ފެންނާނެ ފާޑެއްގެ ތަނބެއް ކައިރިއަށް މިހެން ކުއްތާ އެއް އައިސް އެއްފައި ހިއްލާފައި ހީސްލާފައި ދާ ތަން. އަޅުގަނޑުމެން މިއީ އެ ތަނބެއް ނޫން ދެއްތޯ އަސްލު. 

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

އިލިޔާސް ދެއްކި ވާހަކަ އަށް އަޅުގަނޑު ވެސް ހަމަ ރެކޯޑަށްޓަކައި ކުޑަ ތަންކޮޅެއް ރަނގަޅު ކޮށްލަން ވެގެން. އެއީ، މި ޙަމްޒާ ވިދާޅުވާ ހުރިހާ އެއްޗެއް ޤަބޫލުކުރާނަމޭ. އެ ތަންކޮޅުގައި ހަމަ އަޅުގަނޑުމެން ވެސް ހަމަ އެ ގޮތަށޭ މަސައްކަތްކުރަމުން ދިޔައީ ހަމަ. ޙަމްޒާ ވިދާޅުވި ފަހުން ރައީސް އޮފީހުން އިޞްލާޙުތައް އާދައޭ ހަމަ. އެ އުސޫލުންނޭ އަޅުގަނޑުމެންގެ އެ އިޞްލާޙުތައް އައީ. އެހެންވީމާ، ހަމަ އެ ރެކޯޑަށްޓަކައި އެ ރަނގަޅުކޮށްލީ. 

ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ ވާހަކަދެއްކެވުން:
އަޅުގަނޑު އަސްލުގައި...

ރިޔާސަތުން ވާހަކަދެއްކެވުން:

އާދެ، މިހާރު މި އަޅުގަނޑުމެންނަށް މި އެއްބަސްވެވުނު ގޮތަކީ ކުޑަ ކޮމިޓީއަކުން މަސައްކަތްކޮށްފައި ޕާޓީތަކަށް ފޮނުވަން. ޕާޓީތަކަށް ފޮނުވާފައި އެ ޕާޓީތަކުން އަންނަ އިޞްލާޙުތަކާ ބެހޭ ގޮތުން މި ކުޑަ ކޮމިޓީން މަޝްވަރާކޮށްފައި ވަރަށް ބޮޑެތި ވިސްނުންތަކެއް ވިސްނާފައި މައި ކޮމިޓީ އަށް ގެނެސް މި ކަންތައްތައް ނިންމަން. ކުޑަ ކޮމިޓީގައި މި ހިމެނިވަޑައިގަންނަވާ މެންބަރުންނަކީ ކުޅުދުއްފުށީ ދެކުނު ދާއިރާގެ މެންބަރު މުޙައްމަދު ނަޝީދު، ބިލެތްދޫ ދާއިރާގެ މެންބަރު އަޙްމަދު ޙަމްޒާ، ކަނޑިތީމު ދާއިރާގެ މެންބަރު މުޙައްމަދު ޙުސައިން. އަޅުގަނޑު ކުޑަ ކޮމިޓީ އަށް ވަރަށް އިޚުލާސްތެރިކަމާ އެކު އެދެން މި ބިލުގެ މަސައްކަތް ވަރަށް ބޮޑަށް މި ނިންމާލެއްވުމަށްފަހު މައި ކޮމިޓީ އަށް ގެނެސްދެއްވުން. އަދި، އަޅުގަނޑު ހަނދުމަފުޅުކޮށް އަރުވަން ހުރިހާ ބޭފުޅުންނަށް ވެސް މިއަދު ވާނީ އަޅުގަނޑުމެން އިއްޔެ ސިޓީ ފޮނުވަން ބުނި ފަރާތަކަށް ސިޓީ ވެސް ފޮނުވާލާފައި. އެހެންވީމާ، މިހާ ހިސާބުން "ދިވެހިރާއްޖޭގެ ޝަރުޢީ ކޯޓުތަކުގެ ބިލު"ގެ މަސައްކަތް މިއަދު މި ނިންމާލާފައި، ކުޑަކުޑަ ފުރުޞަތެއް އަރުވާނަން، ޢަބްދުއްރަޙީމުގެ "ފަނޑިޔާރުގެ ބިލަށް" ހުށަހަޅުއްވާފައި އޮތް އިޞްލާޙަކާ ބެހޭ ގޮތުން ކުޑަކުޑަ އެއްޗެއް ދަންނަވާލަން. މި މަޖިލީހުގެ ރައީސް ވިދާޅުވެފައި މި ވަނީ މާލިއްޔަތު ކޮމިޓީއާ ގުޅިގެން މި މަސައްކަތް ކޮންމެވެސް ވަރަކަށް ކޮށްލަން. އެހެންވީމާ، ކިހިނެއްތޯ ވާނީ މާލިއްޔަތު ކޮމިޓީގެ ލަފަޔަކަށް މާލިއްޔަތު ކޮމިޓީގެ ޚިޔާލަކީ ކޮބައިތޯ ބަލައިލަން އަޅުގަނޑުމެން ސިޓީ އެއް ފޮނުވާލަން. 

ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ ވާހަކަދެއްކެވުން:
އަޅުގަނޑުގެ ހަމަ އެއްވެސް މައްސަލަ އެއް ނެތް އިނގޭތޯ. ތި ދާންޖެހޭ ގޮތަކަށް ދިއުމަކުން. އަޅުގަނޑުގެ ހަމަ މި މައްސަލައަކަށް މި ފާހަގަކޮށްލި ކަމަކީ، އެހާ ޚާއްޞަކޮށް ރިޔާސަތުން އެ ވާހަކަ ވިދާޅުވެފައި، މި ކޮމިޓީ އަށް ވެސް އެ ނައިސް އޮތް ކަމަށް އިއްޔެގައި މަޢުލޫމާތު ލިބުނީމާ، އެކަން ވީ ގޮތެއް އޮޅުންފިލުވަން އަޅުގަނޑުގެ މައިގަނޑު މަޤުޞަދަކީ. ދެން، އެ ކުރަންވާ ގޮތަކަށް ގެންދަންވާ އުސޫލަކުން ގެންދިއުން އެއީ ހަމަ ވަރަށް ތާއީދުކުރާ ކަމެއް. ދެން، އަޅުގަނޑު ޤަބޫލުކުރަނީ ވެސް މާލިއްޔަތު ކޮމިޓީ އަށް ގެންގޮސްގެން ނޫނިއްޔާ އަޅުގަނޑަށް އެންމެ ރަނގަޅު ގޮތަކީ ވެސް، ހަމަ މި ސިޓީއަކާ އެކީގައި، ތިއީ މި ކޮމިޓީއާ ބެހޭ ކަމެއް ނޫނޭ، ތިއީ އިނާޔަތާއި މުސާރައިގެ ކަމެކޭ ކިޔާފައި މާލިއްޔަތު ކޮމިޓީއާ ހަވާލުކުރުން. އެއީ، ހަމަ އަޅުގަނޑަށް އެންމެ ބޮޑަށް ފެންނަ ގޮތަކީ. އެ ކޮމިޓީން ދެއްތޯ މުސާރައިގެ ކަންތައްތައް ބޮޑަށް ކުރައްވަނީ. ދެން، އެކަމަކު، އަޅުގަނޑުގެ މައްސަލަ އެއް ނެތް އެ ބޭފުޅުންގެ މަޝްވަރާހޯދައިގެން މި ކޮމިޓީން ނިންމުމަކުން. އެއީ، މައްސަލަ އެއް އޮތް ކަމެއް ނޫން އަޅުގަނޑަކަށް. އޯކޭ. ޝުކުރިއްޔާ.

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:

ދެންމެ ވިދާޅުވެއްޖެ ޝަރުޢީ ކޯޓުތަކުގެ ބިލުގެ ވާހަކަ. މިހާރު ކުޑަ ކޮމިޓީއަކާ ހަވާލުކުރެވި، އަޅުގަނޑުމެންނަށް މި ކަންތައްތައް ނިމިގެން އަންނައިރު އަނެއްކާ ފްލޯ އިން މި އަޅުގަނޑުމެން ދެ ޕާޓީން އިޞްލާޙުހުށަހަޅާނެތޯ؟ ނޫންތޯ؟ އެ ފުރުޞަތު އޮންނާނެތޯ؟ ނޫންތޯ؟ އެ ޔަޤީންކަން ލިބެންވާނޭ، ކުޑަ ކޮމިޓީން މަސައްކަތްކުރައްވާ އިރު އެ ވަކި ހިސާބަކުން އެ ކަމާ ޚަބަރު ލިބިގެން އަނެއްކާ އެ މަސައްކަތް ހުއްޓިއްޖެއްޔާ ވެސް އަނެއްކާ އަނެއް ކަންތައް ނޫންތޯ. 

